
Le Apostolengere
SKUTKI

1 Lacho Teofilona, eSebno (perSo) zvitkos pis-
indom pal savoreste, so chudla anglunestar o
JeZis te kerel the te sikavel,

2 dZi andre oda dZives, sar sas upre ilo andro
nebos. Angloda dina prekal o Sentno Duchos
o prikazanja le apostolenge, saven peske kidrna
avri.

3Saranda dZives pal leskero meriben pes lenge
o Jezi$ sikavelas avke, hoj te dzanen, hoj dZivel.
Dikhle les a vakerelas lenca pal o Devleskero
kraliSagos.

4 Sar mek sas lenca jekhetane, prikazinelas
lenge: “Ma dZan het andral o Jeruzalem, ale
uZaren pre oda daros, pal savo tumenge vaker-
avas, hoj o Dad dela.

5 0 Jan bolelas le paneha, ale tumen avena
bolde le Sentne Duchoha, imar pal o nabut
dzivesa.”

O JeZis dzal andro riebos

6 No sar pes zgele, phucle le JeZiSostar: “Rajeja,
¢i kames akana pale te achavel o kraliSagos le
Izraeloskero?”

70v lenge odphenda: “Oda nane tumari veca
te dZanel kana, abo te prindZarel o Casi (o idei),
so peske o Dad kerda andre peskeri zor.

8 Ale avela pre tumende o Sentno Duchos,
prilena leskeri zor a avena mire Svedki andro

Jeruzalem the pal cali Judsko the andre Samarija

a palis the dZi andro posledno agor la phuvake.”
9 Pal kala lava sas angle lengere jakha hazdlo

upre andro niebos a e chmara les zauc¢harda.

10 Androda, sar dikhenas pro nebos,
jekhvareste paS lende achile duj murSa urde
andro parne gada,

11 a phende: “MurSale andral e Galileja, so
kade achen a dikhen pro nebos? Kada Jezis,
savo sas tumendar upre ilo andro 1fiebos, avela
pale avke, sar les dikhlan te dzal andro nebos.”

12 palis gele pale andro Jeruzalem pal o Olivovo
Verchos, so hin paSes pas o Jeruzalem, vaj jekh

kilometros.
13 Sar doavle andro foros, gele andro upruno

baro kher, kaj beSenas o Peter, o Jakob, o Jan, o
Andrej, o Filip, o Tomas, o Bartolomej, o0 Matus,
o Jakob le Alfeoskero, o Simon Zelota, savo les
vitinenas Horlivec, the o Judas le Jakoboskero.

14 Kala savore sas jekhetane andro modlitbi le
dZuvlenca the la Mariaha, le JeziSoskera daha,
the leskere phralenca.

Kiden avri le Matej vas o apostolos

15 Andre ola dZivesa ustila o Peter maskar
savore uCenika. Sas ode vaj Sel the biS (120)

manusa. Ov phenda:

16 “MurSale, phralale, musinda pes te achel
oda, so hin pisimen, so imar anglal phenda o
Sentno Duchos prekal o David pal o Judas, savo
lidZalas olen, save zaphandle le Jezis.

17 Bo o Judas sas jekh amendar a sluZinelas
amenca jekhetane.”

18 Va$ oda, hoj zradzinda le JezZi§, chudla love
a cinda peske mala. Paloda pela tele Sereha a
pharila avke, hoj savoro andral leste avla avri.

19 A dodZanle pes olestar savore manusa, save
beSen andro Jeruzalem. VaSoda pes vi¢inel odi
mala andre lengeri chib Akeldama, so hin le
Rateskeri Mala.)

20 “Bo andro Zalmi hin pisimen:

‘Mi achel leskero kher omuklo
a riikko ode te na besel!” A avrether:
‘Leskeri sluzba mi prelel aver!’

21VaSoda kampel ole murSendar jekhes avri te
lel, savo sas amenca calo Casos, medik sas o JeZi$
maskar amende a phirelas amenca,

22 savo sas amenca akorestar, sar sas boldo
0 JeziS le Janostar, dzi andre oda dzZives, sar
sas amendar upre ilo. Oda mursS mi svedcinel
amenca, hoj o Jezi$ ustila andral o meriben.”

23 Avke aChade duje dZenen: Le Jozef

Barsabas, savo les vi¢inenas Cacipnaskero, the
le Mate;.

24 Palis pes kavke modlinenas: “Rajeja, tu,
savo prindZares o jile savore manuSenge, tu
amenge sikav, saves kale dujendar tuke kidnal
avri,

25hoj te zalel e sluzba the o apoStolstvo, andral
savo o Juda$ odgela pre peskero than.”

26 Avke len dine losi a o losos pela pro Matej,
savo sas imar rachimen maskar o deSujekh (11)
apostola.

2

O Sentno Duchos avel tele

1 Sar imar sas pendato (50.) dzives pal e
Patradi, pro Letiiice (Turice), so hin le Zidengero
inepos, sas savore pre jekh than a uZarenas
savore pre oda jekh.

2 Jekhvareste Sundila andral o fiebos zoralo
hangos, avke sar te avlahas zorali balvaj a
pherarda calo kher, kaj beSenas.

3 Sikade pes lenge ajse sar jagale rozulade
chiba a pre dojekh lendar besla jekh c¢hib.

4 Jekhvareste sas savore pherarde le Sentne
Duchoha a chudle te vakerel andre aver Chiba,
avke sar lenge delas o Duchos te phenel.

5 Andro Jeruzalem beSenas o poboZna Zidi
andral savore narodi pal calo svetos.

6 Sar Sunde ola hangi, sar o apoStola vakeren
andro lengere Chiba, sa pes ode zgele a nasti
avenas ke peste.

7Sa pes ¢udalinenas a phenenas jekh avreske:
“Ci nane savore kala, save kade vakeren, andral
e Galileja?

8 Sar oda, hoj len Sunas te vakerel sako andre
peskere Chiba, andre save avri barilam?

9 Sunas len amen: O Parti, o Medi, o Elamiti,
ola, save beSas andre Mezopotamija, andre
Judsko the andre Kapadokija, andro Pontus the
andre Azija,

10 andre Frigija the andre Pamfilija, andro
Egipt the andre phuv Libija pa$ o Cirenija, the
ola, save hine andral o Rim,

11 ¢ Zidi the ola, save pregele andro Zidoviko
pacaben, o Kretana the o Arabi — savore Sunas

len te vakerel andre amare ¢hiba bare veci le
Devleskere!”

121gen pes cudalinenas a nasti ke peste avenas,
phenenas jekh avreske: “So hin kada?”

13 Ale varesave lendar asanas a phenenas:
“Pile guli mol!”

O Peter kazinel

14 O Peter ustila jekhetane le deSujekh (11)
apoStolenca a zorale hangoha ke lende prevak-
erda: “MurSale, save san Zidi the tumen, save
beSen andro Jeruzalem! Sunen misStes mire lava
a achalon kaleske!

15 Kala nane mate, sar tumenge tumen gon-
dolinen. Se mekca hin ena ori tosara.

16 Ale kada hin oda, so sas phendo prekal o
prorokos Joel:

17 ‘Andre ola posledna dZivesa ela avke, phenel
0 Del, hoj chivava avri mire Duchostar pre
dojekh telos a tumare chave the tumare chaja
prorokinena, tumare terne nipi dikhena viderija
a tumare phure manusa dZana sune.

18 He, mek the pre mire sluZobnika the pro
sluZobriicki chivava avri mire Duchostar a pro-
rokinena.

19 Dava, hoj te dikhen zazraki upre pro riebos
the znamerija tele pre phuv, o rat e jag the baro
thuv.

20 O kham pes cerinela pro kalipen a o ¢chon
pro rat mek sigeder, sar avela oda baro the slavno
dZives le Rajeskero.

21 A ela avke, hoj sako, ko lasarela le Rajeskero
nav, ela zachrariimen.’

22 MurSale andral o Izrael, Sunen kala lava: O
JeZzis Nazaretsko, oda murs, savo sas le Devlestar
bichado, sas angle tumende presikado andre
bari zor the andro zazraki, so o Del kerelas
prekal leste maSkar tumende, avke sar the
korkore dikhlan.

23 0 Del imar anglal difia pal peskeri vola the
planos, hoj tumen ole mursSes te zalen a prekal o
vasta le binoSnengere te primaren pro kerestos
a te murdaren.

24 Oles o Del uStada andral o meriben a ila
lestar o meribnaskere dukha, se ani pes na delas,

hoj les o meriben te likerel andre peskeri zor.

25Bo o David vakerelas pal leste:

‘Dikhavas le Rajes angle mande furt; ov hino
pas miro caco vast, me man na chalavava.

26 Vasoda radisalila miro jilo the miri chib,
hoj mek the miro telos achela pro uZaripen
(nadej),

27 bo na mukeha miri dusa pre oda than, kaj
hine o mule, arii na dela tire sentnoneske, hoj
leskero telos te kirriol.

28 Dirtal mange te prindZarel o droma le
dZivipnaskere a pherareha man radisagoha
anglal tute!’

29 Mursale, phralale! Saj tumenge phenav o
CaCipen pal amaro phuro dad o David: Ov mula,
parundan les a leskero hrobos hin ke amende dzi
adadZives.

30 VaSoda, hoj sas prorokos, dZzanelas, bo o Del
diria les andre vera lav, hoj achavela pre leskero
tronos leskero potomkos.

31 Angloda imar dikhla a vakerelas pal o Kris-
tus, hoj ustela andral o meriben a hoj leskeri
dusa na achila pre oda than, kaj hine o mule, arii

leskero telos na kirnola. _
32Ipen ole JeZi§ o Del uStada andral o meriben

a amen savore oda dikhlam.

330 Del les hazdna upre pa$ peskero ¢aco vast
a chudla le Sentne Duchos le Dadestar, avke sar
phenda. Palis les ¢hida avri pre amende a oda
hin, so akana dikhen the Sunen.

34 Bo o David mek na sas andro nebos a
phenel:

‘O Del phenda mire Rajeske: Bes tuke pal miri
caci (pravo) sera,
35 medik tuke na thovava tire neprijatelen tel
o pindre.’
36 Mi dZanen savore manuSa andral o Izrael,
hoj o Del ole JeZi§, saves tumen ukrizindan,
kerda Rajeske the Kristoske.”

Pacan trin ezera nipi
37 Sar oda Sunde, ¢halada oda lengere jilenca
a phende le Peteriske the okle apoStolenge: “So
kampel te kerel, phralale?”
38 O Peter lenge phenda: “Keren pokaije a
sako tumendar pes mi del te bolel andro nav
JeZiS Kristus, hoj tumenge te el odmukle o bini

a chudena le Sentne Duchos sar daros.
39 Bo oda, so o Del phenda, patrinel tumenge

the tumare ¢havenge the savorenge, save hine
dural: Sakoneske, kas vicinela o Raj, amaro Del.”

40 The mek avre buter lavenca lenge
svedCinelas. Vakerelas a phenelas lenge pre
godi: “Zachraninen tumen andral kada bino$no
pokolerije!”

41 Avke ola, save radiSagoha priile leskero lav,
dine pes te bolel. Andre oda dZives pes pridine
ke lende vaj trin ezera (3 000) manusa.

42 Ola savore calo ¢asos pes sikavenas le
aposStolendar a furt pes zdZanas le phralenca.
Phagerenas jekhetane o maro a aChenas pro
modlitbi.

E esebno khangeri

43 Avla dar pre savore nipi a o aposStola kerenas
but zazraki the znamenja.

44 QOla, save pacandile, sas peha a savoro len
sas jekhetane.

45 Bikenenas peskere mali the majetki a rozde-
nas maskar peste avke, kaske keci kampelas.

46 Sako dzives sas jekhetane andro chramos.
Andre peskere khera phagerenas o mare a
radiSagoha the ZuZe jileha chanas o chaben.

47 LaSarenas le Devles a savore nipi len rado
dikhenas. A o Raj pridelas sako dzives neve
zachranimen manusen.

3

O Peter sastarel avri le banges
10 Peter the o Jan dZanas upre andro chramos
trin orendar pro modlitbi.
2 Ipen anenas varesave murSes, savo Ssas
bango, kanastar les e daj anda pro svetos. Les
hordinenas sako dZives paS o chramos pas o

vudar, so pes vicinel Sukar, hoj peske te mangel
love olendar, save dZanas andro chramos.

3 Sar ov dikhla le Peter the le Jan, hoj kamen
te dzal andro chramos, mangelas len, hoj les te
den vareso.

4 Akor o Peter the o Jan dikhle pre leste a
phende: “Dikh pre amende!”

> Ov dikhelas pre lende igen bares, bo
uZarelas, hoj les dena vareso.

6 Ale o Peter phenda: “Somnakaj the rup man
nane, no oda, so man hin, oda tut dava: Andro
nav JeZziS Kristus Nazaretsko usti a dza!”

7 Chudla les a hazdna les ¢ace vastestar. Takoj
pro than leske zoralile o pindre the o khoca,

8 chucila upre a phirelas. Gela lenca andro
chramos, kaj phirelas, chuCkerelas radiSagostar
a lasarelas le Devles.

9 Savore nipi, save ode sas, les dikhle te phirel
a te lasarel le Devles.

10 MiStes les prindzarenas, hoj oda sas ov,
savo beSelas paS e chramoskeri brana, so pes

vi¢inelas Sukar, a Zobrinelas. A igen pes
Cudalinenas olestar, so pes leske achila.

Kazinel andre dvora le Salamunoskeri

11 0 bango phirelas pal o Peter the pal o
Jan a savore manuSa pes zgele ke lende andre
bari dvora le Salamunoskeri, bo nasti ke peste
avenas.

12 Sar oda dikhla o Peter, odphenda Ile
manusenge: “MurSale andral o Izrael, so tumen
oleske avke Cudalinen? Abo soske pre amende
avke dikhen, sar te oda amen peskera zoraha

kerdamas, hoj ov phirel? Abo vasoda, bo sam
poboZzna?

13 O Del le Abrahamoskero, le Izakoskero the
le Jakoboskero, o Del amare dadengero oslavinda
peskere Chas le JeziS, saves tumen dinan andre
a na kamenas les akor, sar les o Pilat kamelas te
premukel.

.14 Tumen na kamenas le Sentnes a
CaCipnaskeres, ale mangenas, hoj tumenge
te premukel le vrahos.

15 Ale oles, ko del o dZivipen, tumen mur-
dardan. Les o Del uStada andral o meriben a
amen sam oleske Svedki!

16 Dikhen kale murSes a prindZaren les. Dinla
peskero pacaben andro nav Jezi$ Kristus a avla
leske pale e zor andro pindre. Angle tumare
jakha o pacCaben andro JeZi§S calkom sastarda
kale murses.

17 Phralale, akana dZanav, hoj tumen ani na
dZanenas, so kerdan, ani ola, save tumen lidZan.

18 O Del phenda prekal savore peskere pro-
roka, hoj leskero Kristus cerpinela, a kerda, hoj
pes avke te achel.

19 VaSoda akana keren pokarnje a visaren
tumen, hoj pes tumenge te khosel o bini a te avel
pre tumende nevi zor the o smirom le Devlestar,

20hoj te bichavel tumenge le JeZi$ Kristus, savo
sas pre oda imar anglal dino.

21 Ov musinel te achel andro niebos dzi akor,
medik o Del na prikerela savoro, pal soste imar
Cirla vakerelas prekal savore peskere sentna
proroka.

22 Bo 0 MojZzi§ phenda le dadenge:

‘O Raj, tumaro Del, tumenge achavela pro-
rokos tumare phralendar avke sar man. Les
sunena andre savoreste, so tumenge phenela.

23 Ela avke, hoj dojekh manus, savo na sunela
ole prorokos, ela le Devleskere manusendar
odchido.’

24 A o Samuel the savore aver proroka, save
sas pal leste, tiS pal kala dZivesa vakerenas.

25 Le Devleskere zaslubenija, so phenda prekal
peskere proroka, hine prekal tumende a tumen
hin o kotor pre zmluva, so o Del phandla tumare
dadenca, sar phenda le Abrahamoske:

‘Prekal tiro potomkos, poZehriinava savore
narodi pre phuv.’

26 Sar o Del athada peskere Sluzobmikos le
JeZiS, eSeb (perSo) les bichada tumenge, hoj
tumen te pozehiinel avke, hoj te visarel tumen
tumare binoSne dromendar.”

4

O Peter the Jan angle Bari Rada

1 Sar oda vakerelas le manuSenge, avle pre
lende o raSaja, o Saduceja the o velitelis le
straznikengero andro chramos.

2 On sas pre lende cholamen, bo o apostola
sikavenas le manuSen a phenenas lenge, hoj
andro Jezi$ Saj uStena andral o meriben.

3Phandle len dzi tosara andre bertena, bo imar
sas rat.

4 Ale but olendar, save Sunde o lav, pacandile
a sas vaj pandzZ ezera (5 000) mursa.

> Achila pes pro dujto dZives tosara, hoj
pes andro Jeruzalem zgele o anglune mursa, o
phuredera, o zakonika,

6 the o nekbareder raSaj Annas, o Kajfas, o Jan,
0 Alexander the mek savore andral e famelija le
nekbareder raSaske.

7 Achade len maskaral a phucenas lendar:
“Sava zoraha, abo andre savo nav oda kerdan?”

8 0 Peter, pherardo le Sentne Duchoha, phenda
lenge: “Tumen, so lidZan le manusSen the o
phuredera le Izraeloskere!

9 Amen sam adadzives sudzimen va$ o
lachipen, so pes kerda le nasvale manuSeske a
tumen amendar phucen, sar les sastardam.

10 Akor mi dZanen savore Izraeliti the tu-
men, hoj andro nav Jezi§ Kristus Nazaretsko
sas sastardo. Oda hin o Jezi§, saves tumen

ukrizindan a o Del les uStada andral o meriben.
Leskera zoratar hino kada manu$ sasto angle
tumare jakha.
11 Oda hin
‘oda bar, so tumen o murara odchidan
a so achila oda hlavno bar.’
12 A nane andre nikaste avreste e zachrana,

bo ani nane aver nav tel o nebos, so ulahas
dino le manuSenge, andre savo Saj avas amen

zachranimen.”
13 Sar dikhle, hoj o Peter the o Jan pes na daran,

Cudalinenas pes, bo dZanenas, hoj hine Ca ajse
manusa, save nane avrisikade. A prindZarde
len, hoj phirenas le JeZiSoha.

14 Sar dikhle pa$S lende te achel ole manuSes,
savo sastila avri, na sas len pre lende so te
phenel.

15 Bichade len avri andral e Bari Rada. Palis
pes maskar peste dovakerenas:

16 “So keraha kale manusSenca? Bo savore,
save beSen andro Jeruzalem, dZzanen, hoj prekal
lende pes achila baro zazrakos a amen oda nasti
phenas, hoj na.

17 Ale hoj pes oda mek buter te na rozvakerel
maskar o nipi, zakazinas lenge, hoj imar buter te
na vakeren andre oda nav nisave manuseske.”

18 Vicinde len a prikazinde lenge, hoj imar te
na vakeren ani te na sikaven andro nav Jezis.

19 Ale o Peter the o Jan lenge odphende:
“Korkore rozsudzinen, ¢i oda ela miStes anglo
Del, hoj buter te Sunas tumen sar le Devles.

20 Bo amen nasti preachas te vakerel pal oda,
so dikhlam the Sundam.”

21 palis lenge mek jekhvar zakazinde a mukle

len, bo na arakhle pre lende ni¢, vas soske len
Saj potrestinde. Bo savore manusa laSarenas le
Devles vas oda, so pes achila.

22 Ole manuseske, savo sastila avri, sas buter
sar saranda (40) bers.

O uceriika lasaren le Devles 5
23 Palis, sar len premukle, avle pa$ peskere

a phende lenge pal savoreste, so lenge o nek-
bareder raSaja the o phuredera phende.

24Sar oda on Sunde, jekhetane hazdle o hangos
ko Del a phende: “Tu sal Nekbareder Del, savo
kerdal o nebos the e phuv the o moros the
savoro, so andre hin.

25 Tu phendal prekal o Davidoskero muj,
prekal tiro sluzobnikos:

‘Soske pes cholaren o narodi

a o manusa gondolinen pal o diliriipen?
26 Ustile upre o krala pre phuv

the ola, save vladninen,

a gele pro Del

the pre leskero Kristus.’

27 Bo Cales o Herodes the o Pontsko Pilat le
NaZidenca the le Izraelitenca pes zgele andre

kada foros a dZanas pre tiro Sentno SluZobnikos,
pro Jezis, kas tu pomazindal,

28 hoj te keren savoro oda, so tiro vast the tiri
vola imar anglal kamla, hoj pes te achel.

29 Avke akana, 6, Rajeja, dikh pre oda, sar
amen daraven avri a de tire sluZobnikenge te

vakerel o lav ZuZes the bi e dar.

30 Thov tiro vast, hoj te sastarel avri, a ker o
divi the o zazraki andro nav Jezi§, andro nav tire
Sentne Sluzobnikoskere.”

31 Sar pes preachile te modlinel, razisalila
oda than, kaj sas zgele, a jekhvareste savore
sas pherarde le Sentne Duchoha a vakerenas le
Devleskero lav bi e dar.

Le pacabnaskeren hin savoro jekhetane
320la, save pacandile, sas igen but, sas len jekh
gondoliSagos the jekh jilo. Ani jekh lendar na
phenelas pal varesoste, so les sas, hoj oda hin
leskero, ale sa len sas jekhetane.

33 0 apostola denas andre bari zor svedectvo
pal oda, hoj o Raj o Jezis ustila andral o meriben a
upral lende savorende sas baro lachipen (milost)
le Devleskero.

34 Na sas niiko maskar lende, kas ulahas vareso
frima. Bo savore, kas sas mali abo Kkhera,
bikenenas len a ola love, so vas oda chudenas,

35 anenas le apoStolenge a on rozdenas sa-
vorenge, kaske keci kampelas.

36Jekh lendar sas o Jozef, saves dine o apoStola
nav Barnabas (so hin prethodo: Oda, ko avren
podhazdel upre.) Ov sas Levitas andral o Ciprus.

37 Les sas mala, so bikenda a ola love anda a
dina le apostolenge.

S

O Ananijas the e Zafira

1 Ale jekh murS§ Ananijas$ a leskeri romni Zafira
bikende mala

2 a pocCoral ila peske ole lovendar. A leskeri
romni olestar dZanelas. Okla love, so leske
achila, anda a thoda le apoStolenge pas o pindre.

30 Peter phenda: “Ananija$, soske pherarda o
beng tiro jilo, hoj te klamines le Sentne Duchoske
a pocoral ilal ole lovendar, so chudlal vas e
mala?

4 Ci na sas e mala tiri, akor sar mek na sas
bikendi? A sar sas bikendi, tiS laha Saj kerdal, so
kamlal. Soske tuke domuklal andro jilo odi veca?
Na klamindal le manuSenge, ale le Devleske.”

> Sar Sunda o Ananija$ ola lava, pela tele a
mula. A dojekh, ko oda Sunda, predarandila.

6 O terne mursa ustile, ile les avri a parunde
les.

7Vaj pal o trin ori avla andre leskeri romni, ale
0j na dZanelas, so pes achila.

8 0 Peter phucla the latar: “Phen mange, ¢i va$
kajci bikendan e mala?” Oj odphenda: “He, vas
ajci.”

9 Avke lake o Peter phenda: “Soske tu-
men dovakerdan, hoj pokuSinena le Rajeskere
Duchos? Dikh, o pindre olengere, save parunde
tire romes, hine pa$ o vudar a lidZzana avri the
tut.”

10 Androda oj pela leske pa$ o pindre a mula.
Sar avle andre o terne, dikhle la mula, ile la avri
a parunde la pa$ lakero rom.

11 A avla bari dar pre cali khangeri the pre
savorende, save oda Sunde.

12 prekal le apoStolengere vasta pes achenas
maskar o nipi bare divi the zazraki. Savore sas

jekhetane andre le Salamunoskeri dvora a sas
len jekh gondoliSagos.

13 Aver dZene imar daranas te dZal maskar
lende a the avke len o nipi laSarenas.

14 So dureder, ta buter manuSa pacanas a igen
but mursa the dzuvla pacandile le Rajeske.

15 Pro ulici anenas le nasvalen a thovenas
len pro hadi the pro noSitki, hoj te perel
pre varekaste le Peteriskero cinos, sar odarik
predzala.

16 Andral o paSutne fori pes zdZanas but nipi
andro Jeruzalem a anenas le nasvalen the olen,
kas o nalache duchi trapinenas, a savore sas
sastarde.

O rasaja dZan pro apostola
17 Akor ustila o nekbareder raSaj the savore,
save leha sas andral e sekta le Saducejengeri. On
len nasti avri achenas,
18 vaSoda chudle le aposStolen a phandle len
andre foroskeri bertena.

19 Ale o anijelos le Rajeskero phundrada prekal
e rat o vudar la bertenakero, ligenda len avri a
phenda:

20 “Dzan andro  chramos a vakeren le
manusenge savore lava pal oda nevo dZivipen.”

21 Sar oda on Sunde, avle sig tosara andro

chramos a sikavenas. Sar avla o nekbareder
raSaj the ola, save sas leha, vicinde e Bari Rada,

savore phurederen andral o Izrael. A bichade
pal lende andre bertena, hoj len te anen.

22 O sluzobnika gele a andre bertena len na
arakhle. Avke avle pale

23 a phende: “E bertena arakhlam miStes
andre phandli a le strazniken arakhlam te achel
avri paS o vudar, ale sar la phundradam, na
arakhlam andre nikas.”

24 Sar Sunda o chramoskero velitelis the o
nekbareder raSaja ola lava, Cudalinenas pes, bo

na dZzanenas, so pes achila.

25 Androda vareko avla, difla lenge te dZanel
a phenda: “Dikhen, ola murSa, saven tumen
thodan andre bertena, achen andro chramos a
sikaven le manusen.”

26 Akor odgela o velitelis le sluhenca a anda
len, ale na zoraha, bo daralas le manuSendar,
hoj te na ¢hivkeren le barenca andre lende.

27 Sar len ande, achade len angle Bari Rada. O
nekbareder rasaj lendar phucla:

28 «Ci na zakazindam tumenge, hoj te na
sikaven andre oda nav? Ale dikh, tumen
pherardan o Jeruzalem tumare sikavibnaha a
amenge den e vina vas leskero meriben.”



SKUTKI 5:29 xviii SKUTKI 5:37

29 O Peter odphenda a the okla apostola
phende: “Buter kampel te Sunel le Devles sar le
manusen.

30 O Del amare dadengero uStada andral o
meriben le JeZi§, saves tumen primardan pro
kerestos a murdardan.

31 Qles o Del hazdnia upre ke peskero ¢aco vast
a kerda lestar Nekbareder Vodcas the Spasitelis,
hoj o Izrael te visalol pale ko Del a te el lenge
odmukle o bini.

32 Amen sam leskere Svedki andre kala veci the
o Sentno Duchos, saves dina o Del olenge, save

les Sunen.”

Le Gamalieloskeri rada

33 Sar oda on Sunde, sas igen cholamen a
kamle len te murdarel.

34 Ale ustila varesavo Farizejis andral e Bari

Rada, savo pes viCinelas Gamaliel, le Za-
konoskero ucitelis, saves peske vaZinenas sa-
vore nipi. Ov rozkazinda, hoj te lidZzan le
manusSen pro sikra avri

35 a phenda lenge: “MurSale andral o Izrael,
miStes tumen rozgondolinen, so kerena Kkale
manusenca!

36 Bo nacirla ustila o Teudas, savo phenelas
pal peste, hoj ov hino vareko. A prithode pes
pas leste vaj Star Sel (400) murSa. Ale sar les
palis murdarde, savore, ko les Sunenas, pes
rozdenasle a rozgele.

37 Pal leste, akor sar pes zgenenas 0 manusa,
ustila o Juda$ andral e Galileja. Ila pal peste but
nipen a the ov mula a savore, save les Sunenas,
pes rozgele.



SKUTKI 5:38 Xix SKUTKI 6:3

38 VaSoda tumenge phenav, hoj te oddZan kale

manuSendar a te muken len! Bo te ¢a 0 manusa
keren kada planos, abo kadi buci, rozperela pes,

39 ale te hin oda le Devlestar, nasti len
zaathavena. A te na oda mek di¢hol avke, hoj
dzan pro Del!”

40 A Sunde les. VicCinde peske le apoStolen,
marde len. Prikazinde lenge, hoj te na vakeren
andro nav Jezi§, a premukle len.

41 Sar o apoStola odgele paSal e Bari Rada,
thovenas baripen vas oda, hoj Saj cerpinen vas
0 nav Jezis.

42 Na preachenas sako dzives te sikavel an-
dro chramos the pal o khera a vakerenas o
evanjelium, hoj o Jezi$ hin o Kristus.

6

Achaven efta sluZobriiken

1 Andre ola dzZivesa, sar sas furt buteder
uceniika, chudle o Helenisti* te dudrinel pro
HebrejaT, hoj na pomoZinenas lengere vdovenge
sako dzZives avke sar avre vdovenge.

2 Akor peske o deSuduj (12) dZene vicinde
savore uCeniken a phende: “Nane oda Sukares,
hoj amen te omukas le Devleskero lav a te keras

kala buca. _ 5
3VaSoda kiden avri tumendar efta murSen, pal

save dojekh dZanel, hoj hine pherde le Sentne
Duchoha the la godaha. Len achavaha pre kadi
buci

*610 Zidi, save vakerenas andre le Grekengeri ¢hib. T 6:1
0 Zidi, save vakerenas andre Hebrejiko ¢hib.

4 a amen pes Saj modlinas a sluZinas le
Devleskere laveha calo ¢asos.”

5 Oda lav sas pre dzeka savoredZenenge a
kidle avri le Stefan, murses, kas sas pherdo
paCaben the Sentno Duchos, the le Filip, le
Prokorus, le Nikanor, le Timon, le Parmenas the
le Mikula$ andral e Antiochija, savo sas Grekos
a savo imar sigeder pregela andre Zidoviko
pacaben.

6 AChade len anglo apostola a on pes pre lende
modlinde a thode pre lende o vasta.

7 Le Devleskero lav barolas a sas furt buteder
uCenika andro Jeruzalem. A the igen but rasaja
pacandile.

Le Stefan zaphanden

8 0 Del dinia le Stefan pherdo lachipen (milost)
the zor a kerelas maskar o nipi bare divi the
zazraki.

9 A avle varesave manusa andral e Libertin-
sko sinagoga, kaj sas Zidi andral e Cirenija
the Alexandrija, a mek ole, save sas andral e
Cilicija the andral e Azija, a vesekedinenas pes
le Stefanoha.

10 Ale nasti avle anglal ola godaha the ole
Duchoha, saveha vakerelas.

11 Akor podchide murSen, save phende:

“Sundam les te vakerel nalache lava pro Mojzi$
the pro Del.”

12 Avke marde upre le nipen the le phurederen
the le zakoniken. Avle pre leste, chudle les a
ligende les angle Bari Rada.

13 Achade faloSne Svedken, save phende:
“Kada manu$ na preachel te vakerel nalache
lava pre kada Sentno Than the pro Zakonos.

14 Bo Sundam les te vakerel, hoj oda JeZzi$§
Nazaretsko chivela tele kada than a Cerinela o
tradiciji, so amenge dina o MojZiS.”

15 Savore, save beSenas andre Bari Rada, pes

zadikhle pro Stefan a dikhle leskero muj avke
sar muj le anjeloskero.

7

Le Stefanoskere lava

1 0 nekbareder rasaj lestar phucla: “Hin oda
CaCes avke?”

2 O Stefan odphenda: “Phralale the dadale,
Sunen! O baro Del pes sikada amare dadeske le
Abrahamoske, sar sas andre Mezopotamija, akor,
sar mek na beSelas andro Charan

3 a phenda leske: Av avri andral tiri phuv the
andral tiri famelija a dZa andre odi phuv, so tuke
sikavava.

4 Akor odgela andral e Chaldejiko phuv a

beSelas andro Charan. Palis, sar mula leskero
dad, preligende les odarik andre kadi phuv,

andre savi tumen akana beSen.

50 Del ode na difla le Abraham aii sikra phuv,
ale dina les lav, hoj odi phuv dela leske the
leskere potomkenge. O Del oda phenda akor, sar
meKk les na sas Chave.

6 O Del phenda, hoj leskere potomki besena
andre cudzo phuv, hoj ode lendar kerena otroken
a star sel (400) bers len trapinena.

7 Ale oda narodos, kaske on sluZinena, me
sudzinava, phenda o Del. Palis avena odarik avri
a sluZinena mange pre kada than.

8 Kerda leha zmluva pal o obchindipen (e
obriezka), avke leske ulila o Izak a pre ochtoto

dZives les o Abraham obchinda (obrezinda).
Le Izakostar sas o Jakob a le Jakobostar sas o

deSuduj (12) bare dada.

90 bare dada sas hamiS$ne (Zarlive) pro Jozef
a bikende les andro Egipt, ale o Del sas leha

10 3 ila les avri andral savore leskere phar-
ipena, presikada leske peskero lachipen (milost)
a dina les godi anglo Faraonos, kralis andral o
Egipt. Ov palis achada le Jozef, hoj pes te starinel
pal o Egipt the pal calo leskero kher.

11 Palis avla bari bokh pro calo Egipt the pro
Kanaan the baro pharipen a amare daden na sas
so te chal.

12 Sar Sunda o Jakob, hoj andro Egipt hin o
chaben, bichada eSeb (perSo) amare daden.

13 Sar avle dujtovar, difia pes o Jozef te
prindzarel peskere phralenge a o Faraonos pes
dodZanla pal e famelija le Jozefoskeri.

14 Akor len bi¢hada o Jozef, hoj te anen ke leste
le Jakob, leskere dades the cali leskeri famelija —
eftavardesS the pandz (75) manuSen.

150 Jakob the amare dada avle tele andro Egipt
a ode the mule. 5

16 Palis len preligende andro Sichem a
parunde len andro hrobos. Oda hrobos cinda
0 Abraham le Chamoroskere ¢havendar andro
Sichem.

17 Sar sas pases o €asos, hoj o Del te dolikerel
oda lav, so dina le Abrahamoske, amaro manusa
andro Egipt igen zoralonas a sas furt buteder,

18 medik na sas andro Egipt aver kralis, savo
imar na prindZarelas le Jozef.

19 Oda kralis palis avke trapinelas amare
manusSen the amare daden, hoj muSinenas te
odchivel peskere ¢havoren, save mekca ulonas

a mukenas len te merel. o
20 Andre oda casos ulila (pes narodzinda) o

Mojzi§ a sas igen Sukar anglo Del. Andre le

dadeskero kher les bararenas avri trin chon.
21 Sar les dine pestar het, arakhla les le

Faraonoskeri C¢haj, hazdna les andral o pani a
bararda les avri sar peskere Chas.

22 0 MojziS sas avrisikado andro nekfeder
Egiptsko godaveripen a sas zoralo andre oda, so
vakerelas, the andre oda, so kerelas.

23 Sar leske sas saranda (40) bers, avla leske
andro jilo, hoj te dzal te dikhel peskere phralen,

le Izraeloskere ¢haven, .
24 A dikhla, sar o Egiptanos dukhavelas jekhe

Izraelitas, vaSoda o MojZiS gela te pomoZinel le
Izraelitaske avke, hoj les murdarda.

25 Ov peske gondolinelas, hoj leskere phrala
achalona, hoj o Del len kamel te zachraninel
prekal leskero vast, ale on oleske na achalile.

26 Palis pre aver dZives, sar pes duj dZene
vesekedinenas, sikada pes lenge a kamla maskar

lende te anel o smirom. Phenda: ‘MursSale!
Phrala san, soske tumen maren?’

27 Ale oda, ko dukhavelas le phrales, les ispidiia
a phenda: ‘Ko tut thoda upral amende, hoj amen
tu te lidZas a te sudzines?

28 S0? Kames man te murdarel, sar murdardal
idZ kole Egiptanos?’

29VaS$ oda lav o MojZiS denaSla a beSelas andre
Midijaniko phuv sar cudzincos, kaj leske ulile duj
mursora.

30 Sar pregela saranda (40) bers, sikada pes
leske o arnjelos le Rajeskero pre pusta pas o
verchos Sinaj andro krakos, so labolas.

31 Sar oda dikhla o MojZi§, cudalinelas pes
oleske, so dikhel. Ale sar gela paSeder, hoj
te dikhel feder, prevakerda ke leste o hangos
(hlasos) le Rajeskero:

32 ‘Me som o Del tire dadengero, o Del le
Abrahamoskero, o Del le Izakoskero a o Del le
Jakoboskero.” O MojziS avke predarandila, hoj
izdralas a daralas pre oda buter te dikhel.

33 O Raj leske phenda: ‘Chiv tele o kamasli pal
0 pindre, bo odi phuv, pre savi aches, hirii sentno.

34 Dikhlom - he mistes dikhlom - sar mire
nipi cerpinen andro Egipt a sundom, sar lenge
hin phares. Vasoda avlom tele, hoj len te
zachraniinav. Avke akana av a bichavava tut
andro Egipt.’

35 0 Mojzi$ hin oda, saves na kamle. Phende
pre leste: ‘Ko tut thoda upral amende, hoj amen
tu te lidZas a te sudzines?’ A ipen les bichada o
Del, hoj len te lidZal a te zachraninel akor, sar ke
leste prevakerda o anjelos, savo pes leske sikada
andro krakos.

36 0 MojziS len ila odarik avri a kerelas pasS oda
zazraki the divi andro Egipt, paS o Lolo Moros a
mek saranda (40) bers pre pusta.

37 0 Mojzi§ hin oda, savo phenda le
Izraeloskere manuSenge: ‘O Raj, tumaro Del,
tumen dela prorokos avke sar man tumare
phralendar’

38 Ov hin oda, ko sas pre pusta le manuSenca
andral o Izrael the le anjeloha, savo ke leste
vakerelas pro verchos Sinaj the ke amare dada
a ov chudla o lava le dZivipnaskere, hoj len te
del amenge.

39 Ale amare dada les na kamenas te Sunel,
odchide les a visalile peskere jilenca pale andro
Egipt.

40 Phende le Aronoske: ‘Ker amenge devlen,
save dZana angle amende, bo na dZanas, so pes
achila ole MojZisoha, savo amen ila avri andral e
Egiptsko phuv.’

41 Kerde peske gurumiiora a obetinde la mod-

lake e obeta a radisalonas oleske, so kerde
peskere vastenca.

42 Ale o Del lendar visalila a dinia len, hoj te

laSaren o Cerchena andral o nebos, avke sar hin
pisimen andre le prorokengero zvitkos:

‘Kher le Izraeloskero, andan mange obeti the
dari pre pusta tel o saranda (40) bers?

43 Jlan q lidZanas le Molochoskero stanos the
e Cercheri tumare devleskeri le Refanoskeri; o

modli, so tumenge kerdan, hoj angle lende te
bandon. Vasoda lava tumen het a prethovava
tumen dZi pal o Babilon.’

4 Amare daden sas pre puSta o Sentno
Stanos. Oda Stanos sas kerdo avke, sar o Del le
MojziSoske phenda the sar oda dikhla.

45 Oda Sentno Stanos preile amare dada a
le Jozuaha les doande andre phuv, so sas le
pohanengeri. Le pohanen tradna o Del het

amare dadendar a o Sentno Stanos ode achila
dZi andre Davidoskere dzZivesa.

46 0 Del rado dikhelas le David a o David
mangelas le Jakoboskere Devles, Ci Saj leske

achavel kher,

47 ale 0 Salamun achada le Devleske kher.

48 Ale o Nekbareder na besel andro khera, so
hine kerde le manuSendar, avke sar phenel o
prorokos:

49 ‘O riebos hin miro tronos, phenel o Del, a

e phuv hinii tel mire pindre. Savo kher mange

achavena? Vaj kaj hin varesavo than, kaj

mange me saj odpocovinav?
50 Ci oda savoro na kerda miro vast?’

51 Tumen manuSale! San zacate a tumare jile
hine zaphandle. Na Sunen pre tumare kanal!
Furt dZzan pro Sentno Duchos, avke sar the
tumare dada!

52 Pre savo prorokos na dZanas tumare dada?
A murdarenas olen, save imar anglal phenenas,

hoj avela o Cafipnaskero. Les tumen akana
dinan andre a the murdardan.

53 Tumen priilan o Zakonos le anjjelendar a na
dolikerdan les!”

Le Stefanoskero meriben

>4 Sar oda on Sunde, dukhandila len andro
jile a andre bari choli randenas le dandenca pre

leste.
55 O Stefan, pherdo le Sentne Duchoha, hazdna
0 jakha pro nebos a dikhla le Devleskeri slava

the le JeziS te achel pre cacli (pravo) sera le
Devleske.

56 A phenda: “Dikhen, o fiebos dikhav phun-
drado a le Chas le Manuseskeres te achel pre
Caci (pravo) sera le Devleske.”

57 Akor on vriskinde zorales, phandle andre o
kana a jekhetane pre leste chucdile.

58 Tradle les avri andral o foros a ¢hivkerenas
andre leste le barenca. O Svedki peske thode

peskere gada pas jekh terno manus, savo pes
viCinelas Saul. 3

59 Chivkerenas andro Stefan le barenca a ov
viinelas pro Raj a phenelas: “Raja, JeZiS, prile
mire duchos!”

60 Palis pela pro khoca a vi¢inda zorale hang-
oha: “Rajeja, ma rachin lenge kada binos!” Sar
oda phenda, zasuca.

8

O Saul dzal pro zboros

1 Le Saul na sas ni¢ pre oda, hoj le Stefan

murdaren. Andre oda dZives dzanas bares
pro zboros, so sas andro Jeruzalem. Savore

pes rozdenaSle andre Judsko phuv the andre
Samarija, ale o apostola na denasle.

2 0 poboZna mursa parunde le Stefan a igen
pal leste rovenas.

3 Ale o Saul musarelas o zboros. DZalas andro
khera, lelas le murSen the le dZuvlen a thovelas
len andro berteni.

4 QOla, save pes rozdenaSle, dZanas than

thanestar a vakerenas o evanjelium.
O evarjjelium pes kazinel andre Samarija

> O Filip gela andro foros Samarija a kazinelas
lenge le Kristus.

6 O manuSa jekhetane igen Sunenas oda, so
vakerelas o Filip, a dikhenas o zazraki, so

kerelas. 5 5
7Bo andral o but manuSa, saven sas nalache
duchi, gele ola duchi avri bara vikaha a but kaliki

the bange sastile avri.
8 Andre oda foros avla baro radiSagos.
9 Mek angloda sas andre oda foros jekh murs,

savo pes vitinelas Simon. Ov vraZinelas a o
nipi andre Samarija Ca denas avri o jakha. Ov
phenelas pal peste, hoj hino vareko baro.
10 Savore, bare the cikne, les igen Sunenas a
phenenas: “Ov hino odi Bari zor le Devleskeri.”
11 Igen miStes les Sunenas, bo imar but kerelas

maskar lende o Cari. .
12 Ale sar pacandile le Filiposke, savo lenge

vakerelas pal o Devleskero kraliSagos the pal o
nav Jezi§ Kristus, denas pes te bolel o mursSa the
o dZuvla.

13 The oda Simon pacandila, difia pes te bolel
a likerelas pes pas o Filip. A sar dikhla, hoj pes
keren bare divi the zazraki, cudalinelas pes.

14 Sar pes o apoStola andro Jeruzalem
doSunde, hoj e Samarija priila o lav le De-
vleskero, bichade ke lende le Peter the le Jan.

15 Sar ode doavle, modlinenas pes va$ lenge,
hoj te chuden le Sentne Duchos,

16 bo mek na avla tele pre niikaste lendar a sas
Ca bolde andro nav le Rajeskero le JeZiSoskero.

17 Akor pre lende thovenas o vasta a on
prilenas le Sentne Duchos.

18 Sar dikhla o Simon, hoj o Sentno Duchos
pes del aleha, hoj o apostola pre lende thoven
o0 vasta, anda lenge love

19 a phenda: “Den the man odi zor, hoj oda,
pre kaste thovava o vasta, te chudel le Sentne
Duchos.”

20 O Peter leske phenda: “Mi kirfion tire love
the tuha, bo gondolindal tuke, hoj le Devleskero
daros peske Saj te cinel vas o love!

21 Tu na sal jekh amendar andre kadi buci, bo
tiro jilo nane ZuZo anglo Del.

22 VaSoda ker pokanje andral kada binos a
mang le Rajes, Ci tuke na odmukela oda, so tuke
gondolinehas andro jilo.

23 Bo dikhav, hoj sal andre kirko hamiSagos a
phandlo andro binos!”

24 0 Simon odphenda: “Mangen le Rajes vas
ma, hoj te na avel pre ma nic¢ olestar, so
phendan.”

25 Sar imar o apoStola dine avri o svedectvo
a vakerde le Rajeskero lav, avenas pale an-
dro Jeruzalem. Pal o drom vakerenas avri o
evanjelium andro but Samaritanska gavora.

O Filip the o eunuchos

26 O anjelos le Rajeskero prevakerda ko Filip a
phenda leske: “Usti a dZza pro juhos, pro drom,
so dzal andral o Jeruzalem tele andre Gaza.” Pal
oda drom pes imar akana igen na phirel.

27 0 Filip uStila a gela. Dikhla murses
Etiopanos, savo sas baro manus, eunuchos la
Kandakakero, la kralovnakero andral e Etiopija.

Ov sas upral savoro lakero barvalipen a sas
andro Jeruzalem te laSarel le Devles.

28 DZalas pale khere, beSelas pre peskero
verdan a genelas le prorokos Izaias.

29 0 Duchos phenda le Filiposke: “DZa paSeder
a dochude o verdan.”

30 Sar doavla o Filip Sunda les te genel le

prorokos Izaia$ a phenda: “Ci achalos oda, so
genes?”

31 0v odphenda: “Sar Saj achaluvav, te mange
niko na sikavel?” A mangla le Filip, hoj te beSel
pas leste a te dZal leha.

32 Oda, so genelas le Devleskere Lavestar, sas
kada:

“LidZanas les sar ovecka te murdarel a avke
sar o bakroro na del avri o hangos anglal

oda, ko les strihinel, avke arii ov na phundrada
peskero muj.

33 Qv sas tele dikhlo a na sudzinde les avke,
sar kampla. A ko saj vakerela pal leskero
potomstvos, te leskero dZivipen pes lel pal e
phuv?”

340 eunuchos odphenda le Filiposke: “Mangav
tut, pal kaste vakerel o prorokos? Pal peste, ¢i pal
avreste?”

35 Akor chudla o Filip te vakerel ole lavestar
andral o Izaia$ a phenelas leske o evarijelium pal
0 Jezis.

36 Sar dZanas pal o drom, dikhle varesavo paiii
a o eunuchos phenda: “Dikh, pani! So mange
braninel te del pes te bolel?”

37 [O Filip phenda: “Te pacas andral calo tiro
jilo, Saj.” Ov odphenda: “PacCav, hoj o JeZiS$
Kristus hino le Devleskero Chavo.”]

38 ZaaChada o verdan. Soduj dZene, o Filip the
o eunuchos, gele andro pani a bolda les.

39 Sar avle avri andral o pamni, o Duchos le
Rajeskero ila le Filip het. O eunuchos les buter
na dikhla a dZalas peskere dromeha radiSagoha.

40 O Filip pes arakhla andro Azotus. Phirelas
a vakerelas savore ole forenge o evanjelium,
medik na doavla andre Cezarea.

9

O Saul pes visarel

1 0 Saul mek furt dZalas pro ucenika le
Rajeskere a kamelas len te murdarel avri. Avla
ko nekbareder rasaj

2 a mangla lestar o lila pre sinagogi andro
Damaskus, hoj te rodel avri ole murSen the le
dZuvlen, save dzan pal o drom le Rajeskero,
hoj len te phandel andre a te anel len andro
Jeruzalem.

3 Androda, sar dzZalas, achila pes, sar imar
sas paSes paS o Damaskus, hoj jekhvareste les
zauCharda andre o kham andral o nebos.

4 Pela pre phuv a Sunda o hangos, so leske
phenda: “Saul, Saul, soske pre mande dZas?”

5 0 Saul phenda: “Ko sal, Rajeja?” O Raj
odphenda: “Me som o JeZis, pre kaste tu dzZas.

6 USti a dZa andro foros, ode pes tuke phenela,
so kampel te kerel.”

7 Ola murSa, save leha dZzanas jekhetane, na
dZzanenas pre oda so te phenel. Bo Sunde o
hangos (hlasos), ale nikas na dikhle.

8 Palis ustila o Saul pal e phuv a sar phundrada
0 jakha, na dikhelas nic¢. Avke les ile vastestar a
ligende les andro Damaskus.

9 A trin dZives sas avke, hoj na dikhelas, na
chalas, ani na pijelas.

10 Andro Damaskus sas varesavo ucenikos,
savo pes viCinelas AnanijaS. Leske phenda o Ra]
andro videnje: “Ananijas!” Ov odphenda: “Kade
som, Rajeja.”

11 Avke leske o Raj phenda: “USti a dZa pre
ulica, so pes vicinel Rovno. Andre le Judaskero
kher arakh avri le Saul andral o Tarzus, bo ipen
akana pes modlinel.

12 Qv dikhla andro videtnije murSes, savo pes
vitinelas Ananijas, savo avla pa$ leste a thoda
pre leste o vasta, hoj te dikhel.”

13 0 Ananija§ odphenda: “Rajeja, but
manuSendar Sundom pal kada murs, hoj keci
but nalachipen kerda tire sentnenge andro
Jeruzalem.

14 A the kade les hin zor le nekbareder
raSajendar te phandel andre savoren, save
laSaren tiro nav.”

15 Ale o Raj leske phenda: “DZa, bo me mange
les kidnom avri, hoj prekal leste te kerav miri
budi, hoj ov te anel miro nav anglo aver narodj,
anglo krala the anglo Chave le Izraeloskere.

16 Me leske sikavava, keci but muSinela te
precerpinel vas miro nav.”

17 Akor odgela o Ananija$ a gela andro kher,
thoda pre leste o vasta a phenda: “Saul, phrala!
O Raj o Jezis, savo pes tuke sikada pro drom, sar
avehas kade, man bi¢hada, hoj pale te dikhes a
te aves pherdo le Sentne Duchoha.”

18 Takoj leske pele tele pal o jakha ajse sar
Supini. Pale predikhla, ustila a dina pes te bolel.

O Saul kazinel andro Damaskus
19 Palis chala o chaben a chudla zor. A achila
vajkeci dZivesa le uCenikenca andro Damaskus.

20 Takoj vakerelas andro sinagogi, hoj o JeZi$
Kristus hin le Devleskero Chavo.

21 Savore, save les Sunde pes Cudalinenas a
phenenas: “Ci nane oda ov, savo andro Jeruza-
lemm murdarelas olen, save laSarenas kada nav?
A the kade avla, hoj len te phandel andre a te
lidzal anglo nekbareder rasaja.”

22 0 Saul sas furt zoraleder andro lav. Igen
dzanelas te dokazinel, hoj o Jezi§ hin o Kris-
tus, dzi avke, hoj o 7idi, save be$enas andro
Damaskus, pre oda nasti odphenenas.

O Saul denasel andro Jeruzalem
23 Sar imar pregela but dZivesa, dovakerde pes
o Zidi maskar peste, hoj les murdarena
24 a strazinenas o brani rat-dzives, hoj les te
murdaren, ale o Saul pes pal oda dodZanla.
25 VaSoda o ucenika les raci mukle tele pal o

muros le lanoha andro koSaris.
26 Sar avla o Saul andro Jeruzalem, kamla te

dzal paS o ucenika, ale daranas lestar, bo na
pacanas leske, hoj the ov hin o ucenikos.

27 Ale o Barnabas les ila a ligenda ko apoStola.
Vakerda lenge avri, sar dikhla le Rajes pro drom,
hoj leha vakerda a the sar andro Damaskus
vakerelas bi e dar andro nav le JeZiSoskero.

28 Palis o Saul dZivelas lenca jekhetane andro
Jeruzalem.

29 Vakerelas andro nav Jezi§ bi e dar a
vesekedinelas pes le Zidenca, save vakerenas
andre Grekengeri ¢hib. Ale on les kamenas te

murdarel.
30 No, sar pes pal oda dodzanle o phrala, ile les

tele andre Cezarea a biCchade andro Tarzus.
31 Avke sas andro khangera pal cali phuv

Judsko the andre Galileja the andre Samarija
smirom. Siklonas a dZivenas andre paciv anglo
Raj. O khangera baronas a o Sentno Duchos
lenge pomozinelas.

O Peter sastarel le Eneas ,
32 Sar phirelas o Peter than thanestar, avla the
ko sentna®, save besenas andre Lidda.
33 Arakhla ode varesave manuSes, savo pes

viCinelas Eneas, savo sas Kkalika a ochto
berSendar paSlolas ¢a andro hados.

340 Peter leske phenda: “Eneas$, o JeZi$ Kristus
tut sastarel avri! USti a ker pal tu o hados!” O
Eneas takoj ustila.

35 Dikhle les savore, save beSenas andre Lidda
the andro Saron a visarde pes ko Raj.

Ustavel la Tabita andral o meriben .
36 Andre Joppa sas jekh ucenicka, savi pes
vitinelas Tabita, so hin andre Grekengeri Chib

* 9:32 Oda hin: paCabnaskere manusa.

Dorkast. Oj kerelas but lachipen a pomoZinelas
le Corenge.

37 Andre ola dZivesa pes achila, hoj nasvalila a
mula. Sar la thode le paneha, ligende la andre
upruno kher.

38 VaSoda, hoj e Lidda hinii paSes pas$ e Joppa
a 0 ucCenika pes doSunde, hoj ode hin o Peter,
bichade ke leste duje murSen a mangenas les:
“Av sigo ke amende!”

39 0 Peter ustila a gela lenca. Sar doavla ode,
ligende les andre upruno kher. Achile pasal leste
savore vdovi a sikavenas leske o rokli the o gada,
so lenge kerelas e Dorkas, medik sas lenca.

40 Akor bichada o Peter savoren avri, bandila
pro khocCa a modlinda pes. Palis visalila ke muli
a phenda lake: “Tabito, usti!” Oj phundrada o
jakha a sar dikhla le Peter, beSla peske.

41 Ov lake podina o vast a hazdna la. Palis

viéinda le sentnen the le vdoven a achada la
dZidona anglal lende.

42Dodzanla pes pal oda cali Joppa a but dZene
pacandile andro Raj.
43 O Peter achila buter Casos andre Joppa ke

varesavo Simon, savo kerelas le cipenca.

10

O Kornelius dikhel viderije
1 Andre Cezarea sas varesavo murs, savo pes
viCinelas Kornelius. Ov sas velitelis upral o Sel
slugada andral e Cata, so la vi¢inenas Italsko.

T 9:36 0da hin prethodo Srnka.

2 Ov sas poboZno manu$ a ov the cali leskeri
famelija laSarenas le Devles. PomoZinelas but
le Corenge a furt pes modlinelas ko Del.

3 Jekhvar, vaj trin orendar pal o dilos, ZuZes
dikhla andro videnje le Devleskere anjelos. O
anjelos leske phenda: “Kornelius!”

4 Ov pes pre leste zadikhla a daraha phenda:
“So, Rajeja?” O anjelos leske odphenda: “Tiro
lachipen, so kerehas le Corenge, the o modlitbi
sas avriSunde a o Del pre tu na bisterda.

5 Avke akana bichav le murSen andre Joppa a
viéin le Simon, savo pes vicinel Peter.

6 Ov begel ke varesavo Simon, savo kerel le
cipenca a leskero kher hin pas o moros. Ov tuke
phenela, so kampel te kerel.”

7 A sar odgela het o anijjelos, so leha vakerelas,
vi¢inda peske o Kornelius duje sluhen the jekhe
poboZne slugadis, savo pas leste furt achelas.

8 Sar imar lenge sa vakerda avri, bichada len
andre Joppa.

O Peter dikhel viderije

9 Pre aver dZives, sar sas ola murSa pro drom
a imar sas paSes pas o foros, vaj pro dilos o Peter
gela pro pados pes te modlinel.

10 Tgen bokhalila a kamelas te chal. Medik
leske kerenas o chaben, dikhla videnje.

11 Dikhla o fiebos phundrado a andral avelas
tele pre phuv vareso sar bari lepeda, so sas mukli
tele le Stare agorenca.

12 Andre sas savore Starpindrengere dzviri,
save Ca hin pre phuv, o dzive dzviri, ola, save
pes cirden pal e phuv, the o Cirikle.

13 A prevakerda ke leste o hangos (hlasos):
“Usti Peter, murdar a cha!”

14 O Peter phenda: “Na, Rajejal Mek Soha
(niikda) na chalom vareso melalo abo nazuZo.”

15 Oda hangos leske pale phenda: “Pre oda, so
0 Del ZuZarda, tu ma phen melalo!”

16 Kada savoro pes achila trival a palis e lepeda
sas takoj ili upre andro nebos.

17 Medik o Peter andre peste gondolinelas,
so leske o Del kamla te phenel prekal oda, so
dikhla, doavle pa$S e brana ola murSa, saven
bichada o Kornelius, bo arakhle o drom pas le
Simonoskero kher. .

18 Vicinde a phucle, ¢i ode na besSel o Simon,
saves viCinen Peter.

19 Sar mek gondolinelas o Peter pal oda, so
dikhla, phenda leske o Duchos: “Dikh, trin
mursa tut roden.

20 Usti, dza tele pal o pados a dZa lenca! Ma
odcirde tut lendar, bo me len bichadom.”

21 Sar avla o Peter tele pal ola mursSa, phenda:
“Me som oda, kas roden. Soske pal mande
avlan?”

22 On odphende: “O Kornelius, velitelis up-
ral o Sel slugada amen bichada. Ov hino
CaCipnaskero manus, savo daral le Devlestar.
Calo Zidoviko narodos del les calo paciv. O
sentno anjelos leske phenda, hoj te vicinel tut
andre peskero kher a te Sunel tire lava.”

O Peter dzZal ko Kornelius
23 Akor len vic¢inda o Peter andre, dina len
paciv a presute ode. Pre aver dZives o Peter

odgela lenca a gele leha the varesave phrala
andral e Joppa.

24 Pre dujto dZives doavle andre Cezarea. O
Kornelius len imar uzarelas a vifinda peske la
famelija the peskere paSutne prijatelen.

25 Sar gela o Peter andre a o Kornelius les
dikhla, pela pro khoca a bandolas anglal leste.

26 Ale o Peter les hazdna a phenda: “Usti, the
me som ¢a manus.”

27 Vakerelas leha, gela andre a dikhla ode but
zgele manusen.

28 A phenda lenge: “Tumen dZanen, hoj le
Zidoske nane domuklo te dZal abo te arakhel pes
cudze manuSeha. Ale mange sikada o Del, hoj te
na phenav pal varesavo manus, hoj hino nazuzo
abo melalo.

29 VaSoda avlom a na odphendom tuke. A
akana phucav, soske vas ma bichadan?”

30 O Kornelius phenda: “Anglo Star dZives trin
orendar® man modlinavas andre miro kher. A
jekhvareste angle ma achila mur$ andro igen
parne gada

31 a phenda: ‘Kornelius, tiro lachipen, so
kerehas le Corenge, the o modlitbi sas avriSunde
a o Del pre tu na bisterda.

32 Bichav andre Joppa a vi¢in le Simon, saves
viCinen Peter. Ov beSel paS o moros andro kher

ko Simon, savo kerel le cipenca. [Sar avela,
phenela tuke savoro.]’

* 10:30 Grekengeri ¢hib: enla orendar

33 Avke bichadom pal tu a tu miStes kerdal, hoj
avlal. Akana sam kade savore anglo Del, hoj te
Sunas savoro, so tuke phenda o Raj.”

Vakerel andro kher le Korneliuskero -
34 Akor chudla o Peter te vakerel: “Akana caces
achaluvav, hoj o Del na dikhel jekhe manuSes

barederes sar avres.
35 Ale le Devleske hin pre dzeka sako andral

dojekh narodos, ko lestar daral a dzivel andro
Cacipen.

36 Bo dzanen oda lav, so bichada o Del
te kazinel le Izraelitenge, o smiromoskero
evanjelium le JeZiSoskero Kristoskero, savo hin
0 Raj upral savore.

37 Tumen dZanen pal oda, so pes achila pal
cali Judsko. Chudla pes ada andre Galileja pal
o bolipen, so vakerelas o Jan.

38 A tumen dZanen pal o JeZi§ andral o Nazaret,
sar les o Del pomakhla le Sentne Duchoha the la
zoraha a phirelas pal e phuv, kerelas o lachipen
le manuSenge a sastarelas savoren, save sas tel
e zor le bengeskeri, bo o Del sas leha.

39 Amen sam ola, save dikhlam oda, so kerelas
andre Zidoviko phuv the andro Jeruzalem. Palis
les murdarde a primarde les pro kerestos.

40 Les pro trito dZives o Del uStada a sikavelas
pes amenge.

41 Na sikavelas pes savore manuSenge, ale Ca
le Svedkenge, saven peske o Del imar anglal
kidna avri. Oda sam amen, save leha chahas the
pijahas paloda, sar ustila andral o meriben.

42 Prikazinda amenge, hoj te vakeras le
manuSenge a te das lenge te dzanel, hoj ov hino

le Devlestar dino te sudzinel le dziden the le
mulen. )
43 Pal leste vakeren savore proroka, hoj andre

leskero nav ela odmukle o bini sakoneske, ko
pacala andre leste.”

O Sentno Duchos avel pro NaZidi

44 Medik o Peter vakerelas kala lava, avla o
Sentno duchos tele pre savorende, save Sunenas
o lav.

45 O paCabnaskere le Zidendar, save avle le
Peteriha pes Cudalinenas, hoj the pro manusa,
save nane Zidi, hin avri¢hido o Sentno Duchos,

46 bo Sunde len te vakerel andre aver c¢hiba a
te laSarel le Devles. Akor o Peter phenda:

47 «Ci 8aj vareko zaachavel te bolel le parieha
olen, save priile le Sentne Duchos avke sar the

amen?” .
48 A prikazinda len te bolel andro nav JeZi§

Kristus. Palis les mangle, hoj te achel ode vajkeci
dzivesa.

11

O Peter pale andro Jeruzalem
1 Palis Sunde o apoStola the o phrala andre
Judsko, hoj the o manusa, save nane Zidi, priile
le Devleskero lav.
2 Sar avla o Peter upre andro Jeruzalem,
dovakerenas leske o pa¢abnaskere Zidi
3 a phende: “Gelal andro khera ke ola, save

nane obc¢hinde (obrezimen) a chahas lenca!”
40 Peter lenge chudla sa te vakerel avri:

> “Somas andro foros Joppa, modlinavas man
a dikhlom videnje. Avelas pre mande andral o

nebos vareso sar bari lepeda, so avelas tele le
Stare agorenca a doavla dzi pas ma.

6 MiStes man andre zadikhlom a dikhlom
Starpindrengere dZzviri, dzive dZviri, olen, save
pes cirden pal e phuv, the le Ciriklen.

7 A Sundom o hangos, savo mange phenda:
‘Usti Peter, murdar a chal’

8 Me phendom: ‘Na Rajeja!l Mek Soha (1iikda)
na gela andre miro muj vareso melalo abo
nazuzo!’

90 hangos andral o iebos mange pale phenda:
‘Ma phen melalo pre oda, so o Del Zuzarda!’

10 Ada sa pes achila trival a palis sas savoro
pale ilo upre andro riebos.

11 Takoj paloda doavle trin murSa, saven
bichade ke ma andral e Cezarea, pas o kher, kaj
beSavas.

120 Duchos mange phenda, hoj te dZav lenca a
te na odcirdav man lendar. Avle manca the kala
Sov phrala a gelam andro kher ke oda murs.

13 Vakerelas amenge, hoj dikhla andre peskero
kher le anjelos, savo achila angle leste a phenda
leske: ‘Bichav andre Joppa vajkeci murSen a
vi¢in le Simon, saves vi¢inen Peter.

14 Ov tuke vakerela o lava, savenca aveha
zachranimen tu the calo tiro kher’

15 Androda, sar chudlom te vakerel, avla pre
lende o Sentno Duchos, avke sar angloda pre
amende.

16 A avla mange pre godi oda lav le Rajeskero,
sar phenda: ‘O Jan bolelas le panieha, ale tumen
avena bolde le Sentne Duchoha.’

17 Te len o Del dinla ajso daros sar the amen,
save paCandilam andro Raj JeZiS Kristus, akor ko
som me, hoj man te achavav le Devleske?”

18 Sar oda Sunde, preachile te vakerel
LaSarenas le Devles a phende: “The le
manusenge, save nane Zidi, difla o Del, hoj pes
te visaren ke leste a te el len o dZivipen.”

O evarjjelium andre Antiochija

19 Andre ola pharipena, so avle akor, sar

murdarde le Stefan, pes rozdenasle ola, save
paCanas le Rajeske. Gele dZi andre Fenicija,
Ciprus the Antiochija. Vakerenas o evanjelium

¢a le Zidenge a nikaske avreske.

20 Ale varesave lendar sas the andral o Ciprus
the Cirenija a sar avle andre Antiochija, vakere-
nas the le Grekenge avri pal o JeZi$ Kristus.

21 Le Rajeskeri zor sas lenca a but dZene
pacandile a visalile ko Del.

22E khangeri andro Jeruzalem pes doSunda pal
oda a bichade le Barnaba$ andre Antiochija.

23 Sar ode avla a dikhla oda lac¢hipen (milost)
le Devlestar, radisalila a phenelas lenge, hoj te
achen pas o Raj cale jilenca.

24 0 Barnaba$ sas lacho manu$, pherdo le
Sentne Duchoha the le pacabnaha. A igen but
nipi pacandile andro Raj.

25 Palis gela o Barnaba$ andro Tarzus te rodel

avri le Saul. Sar les arakhla, anda les andre
Antiochija.

26 Achila pes avke, hoj pes calo ber§ zdZanas
andre odi khangeri a sikavenas but nipen. An-
dre Antiochija eSebnovar (perSovar) dine le

ucCeniken nav “Krestana”.
27 Andre ola dZivesa avle o proroka andral o

Jeruzalem andre Antiochija.
28 Jekh lendar, o Agabus, ustila a prekal o
Duchos prorokinda, hoj pal cali phuv avela bari

bokh. Odi bokh avla caces, sar sas Cisaris o
Klaudius. Lo _
29 VaSoda pes savore ucenika dovakerde, hoj

sako dela ajci, keci Saj del, hoj te pomoZinen le
phralenge andre Judsko.

30 Palis oda kerde a bichade le Barnaba$ the
le Saul, hoj te anel o love le vodcenge andre

khangeri andro Jeruzalem.

12

O Herodes dZal pro apostola
1 Andre oda ¢asos o kralis Herodes chudla igen
te dZal pre varesave andral e khangeri.
2 Ov la Sablaha murdarda le Jakob, le
Janoskere phrales.

3 Sar dikhla, hoj oda sas pre dzeka le Zidenge,
dina, hoj te zalen the le Peter. Ipen akor sas o
Inepos, sar pes chal o mare bi o drozdi.

4 Sar les chudla, thoda les andre bertena a
dina, hoj pre leste te merkinen Star Cati po Star

slugada. Pal e Patradi les kamla te anel anglo
nipi.

5 Medik likerenas le Peter andre bertena,
0 manuSa andre khangeri pes vas leske na
preachenas te modlinel.

O Peter avriilo andral e bertena
6 Andre odi rat, sar imar les kamla o Herodes
te anel anglo nipi, sovelas o Peter masSkar o duj
slugada. Ov sas zaphandlo duje lancenca a anglo
vudar sas mek o slugada, save strazinenas e
bertena.
7 A jekhvareste o anjelos le Rajeskero avla

andre bertena a achila pa$ leste. Svicinelas avke
sar kham. Demada le Peter andre sera, uStada
les a phenda: “Sigo, usti!” A pal o vasta leske
pele o lanci.

8 O anjelos leske phenda: “Phand pasal tu o
sirimos a uri o sandalki!” O Peter oda kerda a
0 anjelos leske palis phenda: “Chiv pre tu tiro
plastos a av pal ma!”

9 O Peter dzalas pal leste a ani na dZanelas,
hoj oda, so pes achel prekal o anjelos, hin caces.
Gondolinelas peske, hoj dzal suno.

10 Sar pregele eSebne (perSe) slugaden the
dujtone, doavle pas e trastuni brana, savaha pes
dzal andro foros, a phundrada pes lenge korkori
pestar. Sar avle avri, pregele jekh ulica a o
anjelos lestar takoj odgela.

11 O Peter avla ke peste a phenda: “Akanake
CaCes dzanav, hoj o Raj bichada peskere anjelos
a ila man avri andral e Herodesiskere vasta the
andral oda savoro, so mange kamle o Zidi te
kerel.”

12 Sar imar savoreske achalila, avla pa$ o kher
la Mariakero. Oj sas e daj le Janoske, saves
vifinen the Marek. Ode sas zgele but manusa
a modlinenas pes.

13 O Peter durkinda pre brana a avla e ¢hajori,
savi pes viCinelas Rode, te phucel, ko oda hin.

14 Sar prindZarda le Peteriskero hangos, avke
pes radisalolas, hoj leske na phundrada, ale
denasla te phenel, hoj o Peter achel angle brana.

15 Ale on lake phende: “So, dilifii sal?” No 0j
achelas furt pre peskero lav a phenelas, hoj oda
hin ¢aco. On palis phende: “Oda leskero anjelos
hin.”

16 O Peter mek furt durkinelas. Sar phundrade,
dikhle les a igen pes Cudalinenas.

17 Ov lenge sikada le vasteha, hoj te Chiten a
chudla lenge te vakerel, sar les o Raj ila avri
andral e bertena a phenda: “Den ada te dZanel le
Jakoboske the le phralenge.” Palis gela pre aver
than.

18 Sar vidnisalila, daranas pes o slugada a
chudle pes maskar peste te vesekedinel, bo na
dZanle, so pes achila le Peteriha.

19 0 Herodes les difla te rodel. Sar les na
arakhla, vi¢inda peske le slugaden, hoj lendar te
phucel, so pes achila. Palis len dina te murdarel.
Paloda odgela andral e Judsko te beSel andre
Cezarea.

O Herodes merel
20 O Herodes chalas choli pro Tir¢ana the pro
Sidoncana, ale on pes savore jekhetane sthode a
avle pal leste, bo lenas o chaben le kraliskera
phuvatar. Sar imar prevakerde le Blastus, le

kraliskere nekbaredere manuses a dochudle
les pre peskeri sera, mangle le Herodes va$ o

smirom.

21 palis, sar avla oda dZives, urda pes o kralis
andre kraliskere gada, beSla peske pro tronos a
prevakerda ke lende.

22 A 0 manuSa zoraha vriskinenas: “Kada hin
hangos le Devleskero, nane manuseskero!”

23 Androda o anjelos le Rajeskero les ode pro

than marda, bo na dina e slava le Devleske.
Chanas les o kirme a mula.

24 O lav le Devleskero buter Sundolas a
dodzalas furt buteder maskar o manusa.

25 Sar imar o Barnaba$ the o Saul dokerde
oda, pre soste sas bichade, gele het andral o

Jeruzalem. Ile peha le Jan, saves viCinenas the
Marek.

13

O Barnabas the o Saul bichade avri

1 Andre khangeri andre Antiochija sas proroka
the ucitela o Barnaba$, o Simon, saves vifinen
Kalo, o Lucius andral e Cirenija, 0 Manahem
(savo sas avribarardo pas o guverneris Herodes)
the o Saul.

2 Sar sluzinenas le Rajeske a poscinenas,
phenda lenge o Sentno Duchos: “Odlen mange
le Barnabas the le Saul pre odi budi, pre savi len
me kidiom avri.”

3 Akor poscinenas, modlinenas pes, thode pre
lende o vasta a premukle len.

O drom andro Ciprus

4 On sas bichade le Sentne Duchostar a avle
tele andre Seleukia a odarik gele la lodaha pro

ostrovos Ciprus.

5 Sar avle andro S@lamis, vakerenas o lav le
Devleskero andre le Zidengere sinagogi. O Jan
sas lenca a pomoZinelas lenge.

6 Sar pregele calo ostrovos dZzi andro Pafos,
arakhle ode varesave Carodejnikos, faloSne pro-
rokos. Ov sas o Zidos Barjezus

7 a sas le guverneriha, savo sas godaver murs
a viCinelas pes Sergius Pavlus. A o guverneris
peske vic¢inda le Barnabas the le Saul, bo kamelas
te Sunel le Devleskero lav.

8 Ale o Elimas, o Carodejnikos (bo avke pes
prethovel leskero nav) lenge achelas pro lav a
kamelas te odlel le guverneris andral o pacaben.

9 Akor o Saul, savo pes viCinel the Pavol, sas
pherardo le Sentne Duchoha. Dikhla pre leste

10 a phenda: “Tu sal le bengeskero Chavo,
pherdo andro klamiSagos the dZungipen - tu,
savo dZas pre dojekh CaCipen. Kana preaCheha
te previsarel o CaCe droma le Devleskere?

11 Avke akana, dikh! Avla pre tu o vast le
Rajeskero: Korisaloha a na dikheha pre varesavo
Casos 0 kham!” A takoj pre leste avla o kalipen,
phirelas paSal peste a rodelas, ko les Saj lidzal
vastestar.

12 Sar dikhla o guverneris, so pes achila,
pacCandila a Cudalinelas pes upral le Rajeskero
sikaviben.

Andro foros Antiochija

13 Palis o Pavol the ola, save sas leha, gele la
lodaha andral o Pafus a gele andro foros Perga
andre Pamfilija. Ale o Jan (saves vifinenas the
Marek) lendar odgela andro Jeruzalem.

14 Andral e Perga gele andro foros Antiochija

andre Pisidija. Pro Sabbat (sombatone) gele
andre sinagoga a besle peske.

15 Sar imar pregende andral o Zakonos the
andral o Proroka, bichade pal lende ola, save
lidZzan e sinagoga, hoj lenge te phenen: “Phralale,
te tumen hin varesavo lav, so Saj pomoZinel le
manusenge, phenen lenge!”

16 Akor ustila o Pavol, sikada le vasteha, hoj te
Sunen a phenda: “MursSale andral o Izrael the
tumen, save pes daran le Devlestar, Sunen!

17 Le Izraeloskero Del peske kidna avri amare
daden a hazdna len upre, akor sar dZivenas sar
cudzinci andre Egiptsko phuv a peskera bara
zoraha len ila odarik avri.

18 Paloda pre pusta o Del likerelas avri oleha,
so on kerenas vaj saranda (40) bers.

19 Palis znifinda efta naroden andre phuv
Kanaan a odi phuv le Izraelitenge rozulada.

20 A paloda vaj Star Sel the penda berS (450)
len delas sudcen dzi pas o prorokos Samuel.

21 Akorestar peske mangenas kralis a o Del
lenge dina pro saranda (40) bers le Saul. Ov sas
le KiSoskero ¢havo andral o kmernos Benjamin.

22 Sar les palis ila het, dinia lenge le David
kraliske, pal savo dina svedectvo a phenda pre
leste: ‘Arakhlom le David, le 1zajoskere chas,
murses pal miro jilo, savo furt kerel miri vola.’

23 Andral leskero potomstvos achada o Del le
JeZiS sar Spasitelis, avke sar dina o lav le Izrael.

24 0 Jan imar anglo Jezi§ phenelas savore
Izraelitenge, hoj pes te visaren le binendar a te
den pes te bolel.

25 Sar imar o Jan dokerelas peskeri budi,
phenda: ‘Me na som oda, ko tumenge gon-
dolinen, hoj som. Ale dikhen, pal ma avel oda,
kaske na som hodno te phundravel o kamasli pro
pindre.

26 Phralale, ¢chave le Abrahamoskere, the tu-
men, save pes daran le Devlestar! Tumenge hin
bichado kada lav, so tumen Saj zachraninel.

27 Bo ola, save beSen andro Jeruzalem, the len-
gere vodci les na prindZarde, ale aleha, hoj les
odsudzinde, pes achile o lava le prorokengere, so

pes genel sako Sabbat.

28 Na arakhle pre leste 1i¢, va$ soske muSinda
te merel, ale on the avke mangenas le Pilat, hoj
les te del te murdarel.

29 Sar imar dokerde savoro, so hin pal leste
pisimen, ile les tele pal o kerestos a thode les
andro hrobos.

30 Ale o Del les uStada andral o meriben

31a palis ov pes buter dZivesa sikavelas olenge,
save andral e Galileja avle jekhetane leha andro
Jeruzalem. On hine akanake leskere Svedki
anglo nipi.

32The amen tumenge phenas: Oda lav, so o Del
dina amare daden,

33 akana dolikerda amenge, lengere Chavenge,
bo usStada le JeZiS andral o meriben. Avke sar hin
pisimen andro dujto Zalm: ‘Tu sal miro ¢havo,
me adadZives achilom tiro Dad.’

34 Oda, hoj les uStada andral o meriben, hoj
te na kirnol leskero telos andro hrobos, phenda
kavke: ‘Dava tumen sentne the lache poZehnatija,
so diriom le David.’

35 A phenel pre aver than: ‘Tu na domukeha
tire sentnoneske, hoj leske te kirriol o telos andro
hrobos.’

36 0 David andre peskero pokolenje kerda le
Devleskeri vola. Sar mula, sas thodo pa$ peskere
dada a leskero telos kirnila andro hrobos,

37 ale oleske, kas o Del usStada andral o
meriben, o telos na kirnila.

38 Kamav, hoj te dZanen, phralale, hoj prekal
leste tumenge Saj el odmukle o bini the sa-
voro, sostar tumen naSti ospravedlnindas le
MojzZiSoskero Zakonos.

39 Andre leste hin ospravedliiimen sako, ko
pacal.

40 Merkinen pre peste, hoj te na avel pre
tumende oda, so imar anglal phende o Proroka:

41 ‘Dikhen, tumen, save asan le Devlestar,
Cudalinena tumen a merena! Bo andre tumare
dZivesa kerava vareso baro, soske tumen na
pacana, choc te tumenge vareko pal oda vakerela.’

42 Sar avenas avri andral e sinagoga, mangenas
len o manusa, hoj lenge buter pal oda te vakeren

the pre aver Sabbat.
43 Sar pes rozgele andral e sinagoga, but Zidi

the manusa, save priile o Zidoviko pacaben,
dZanas pal o Pavol the pal o Barnaba$. On lenca
vakerenas a phenenas lenge, hoj te achen andre
le Devleskero lachipen.

44 pre aver Sabbat pes zgele vaj calo foros te
Sunel le Devleskero lav.

45 Sar dikhle o Zidi ole but nipen, avla andre
lende e zavist. Chudle te vakerel pre oda, so
vakerelas o Pavol, previsarenas leskere lava a
namiStes vakerenas pre leste.

46 Ale o Pavol the o Barnaba$ na daranas te
phenel: “Tumenge pes muSinda eSeb (perSo) te
vakerel le Devleskero lav. Ale te o lav tumen na
kamen a korkore tumendar odchiven o vecno
dZivipen, oddZas tumendar a dZzas ko manusa,
save nane Zidi.

47 Bo amenge o Raj avke prikazinda: ‘Thodom
tut, hoj te lidZas e zachrana savore narodenge dZi
andro posledno agor la phuvake.” ”

48 Sar oda Sunde o Nazidi, radisalonas a
laSarenas o lav le Rajeskero. A pacCandile savore,
save sas avrikidle andro vecno dZivipen

49 a o lav le Rajeskero pes rozlidZalas pal cali
odi phuv.

50 Ale o Zidi marde upre le poboZne the
anglune dZuvlen the le foroskere vodcen pre oda,
hoj te dZzan pro Pavol the pro Barnabas, a tradle
len avri andral peskeri phuv.

>1VasSoda on marde tele o prachos pre oda than
pal peskere pindre a gele andre Ikonija.

52 A o uCeniika sas pherarde le radiSagoha the
le Sentne Duchoha.

14

O Pavol the o Barnabas andre Ikonija

1 The andre Ikonija pes achila oda, hoj
gele andre Zidoviko sinagoga a sar vakerenas,
pacandile igen but Zidi the Greki.

2 Ale o Zidi, save na pacandile, marde upre le
NaZiden a cholarde len pro phrala.

3 0 apostola achile ode buter ¢asos a vaker-
enas bi e dar o lav pal le Devleskero lachipen
(milost). A o Raj pes pridzanelas ke lende avke,
hoj pes aChenas bare divi the zazraki prekal
lengere vasta.

4 0 nipi andro foros pes rozulade: Jekh sas le
Zidenca a dujte le apoStolenca.

5 0 Zidi, o Nazidi the lengere vodci peske
phende, hoj dZana pre lende a ¢hivkerena andre

lende le barenca. 5 5
6 Ale on pes olestar dodZanle a denaSle andre

phuv Likaonija, andro fori Listra the Derbe the
andro phuva ode pases
7 a vakerenas ode o evanjelium.

Andre Listra = 5
8 Andre Listra beSelas varesavo murs, savo sas
kalika pro pindre, kanastar ulila (pes narodz-

inda), a mek Soha (tiikda) na phirda.

9 0da manus Sunelas le Pavol te vakerel a ov
pre leste dikhla. Sar dikhla, hoj les hin pacaben,
hoj Saj el sastardo,

10 vi¢inda: “USti upre a ach pre tire pindre!”
Ov chucdila upre a phirelas.

11 A sar dikhle o nipi, so kerda o Pavol, chudle
te vriskinel a phende andre le Likaonengeri Chib:
“O devla pes sikade sar manuSa a avle tele pas
amende!”

12 Le Barnaba$ vifinenas Zeus a le Pavol
Hermes, bo ov lidZalas o lav.

13 0 raSaj andral o Zeusoskero chramos, so
sas anglo lengero foros, anda biken the venci ke
brana a ov the o nipi kamle le apoStolenge te
obetinel.

14 Ale sar oda Sunde o apoStola o Barnaba$

the o Pavol, ¢hingerde pre peste o gada, denasle
maskar o nipi

15 a vitinenas: “MurSale, so oda keren? Se
the amen sam Ca manuSa avke sar the tumen.
A vakeras tumenge o evanjelium, hoj te visalon

kale mule modlendar ko dZido Del, savo kerda
o nebos the e phuv the o moros the savoro, so
andre hin.

16 Andre Cirlatune ¢asi mukelas te dZal savore
naroden lengere dromenca,

17 no the avke na preachelas o Del te del te
dzanel pal peste. Kerelas o lachipen, delas o
briSind andral o nebos the ulipen pro mali,
pherarelas amen le chabeneha the le radiSagoha
andro jile!”

18 Kale lavenca len varesar phares prevakerde
a zaaChade, hoj lenge te na obetinen.

19 Ale paloda avle o Zidi andral e Antiochija
the andral e Ikonija a marde upre le nipen.
Chivkerenas le barenca andro Pavol, ligende les
avri andral o foros a gondolinenas peske, hoj
mula.

20 No sar achile o ucenika paSal leste, ustila a
gela lenca andro foros. A pre aver dZives gela le
BarnabaSiha andro Derbe.

Aven pale andre Antiochija

21 Sar imar dovakerde o evanjelium andre ola
foros a kerde but uleniken, visarde pes pale
andre Listra, andre Ikonija the andre Antiochija.

22 Ode zoralarenas le uceniken pro duchos
a povzbudzinenas len, hoj te achen andro
paCaben. Phenenas lenge, hoj andre le De-
vleskero kraliSagos musaj te dzal prekal o but
pharipena.

23 Andro khangera la modlitbaha the le pos-
toha kidenas avri le phurederen. Palis len denas
andro vasta le Rajeske, andre savo pacandile.

24 Sar pregele e phuv Pisidija, doavle andre
phuv Pamfilija.

25 Sar dovakerde o lav andre Perga, gele andre
Atalija.

26 Odarik gele la lodaha pale andre Antiochija.
Angloda ole forostar sas bichade avri, sar o
phrala len dine andre le Rajeskere vasta ke buci,
so akana dokerde.

27 Sar doavle, zgele pes le manuSenca andre
khangeri a vakerenas lenge, so kerda lenca o
Del a sar phundrada le Nazidenge o drom ko
pacaben.

28 Achile ode le uéenikenca but casos.

15

O apostola pes arakhen andro Jeruzalem
1 Andral e Judsko avle tele varesave dZene a
sikavenas le phralen, hoj nasti ena zachranimen,
te pes na obChinena (obrezinena) avke, sar oda
dina o MojZzis.

2 VaSoda pes lenca vesekedinenas o Pavol
the o BarnabaS. Dovakerde pes, hoj o Pavol

the o Barnaba$ the vareko lendar te dzal ola
vecaha upre andro Jeruzalem ko apoStola the ko

phuredera.

3 Akor len bichada e khangeri a gele prekal e
Fenicija the Samarija. Vakerenas pal oda, hoj the
aver narodi pes visarde ko Del a savore phralen
sas baro radiSagos olestar.

4 Sar doavle andro Jeruzalem, priila len e
khangeri, o apostola the o phuredera a phenenas
lenge avri savoro, so lenca kerda o Del.

5 Ale varesave le Farizejendar, save pacandile,
ustile a phenenas le manuSenge: “Ola manusa,

save nane Zidi, pes muSinen te obchinel a
kampel lenge te prikazinel, hoj te dolikeren le
MojZiSoskero Zakonos.”

6 Akor pes o apoStola the o phuredera zgele,
hoj pal oda te gondolinen.

7 Paloda, sar imar buter vakerenas, ustila o
Peter a phenda lenge: “Phralale! Tumen dZanen,
hoj o Del man kidna avri tumendar anglo but
Casos, hoj mandar te Sunen the aver nipi o
evanjelium a te pacan.

8 0 Del, savo prindzarel o jile, sikada, hoj len
prilel oleha, hoj len dina le Sentne Duchos avke
sar the amen.

9 Ov kerda lenca avke sar the amenca, sar

ZuZzarda lengere jile le pacCabnaha avke sar
amare.

10 Kamen akana te cholarel le Devles oleha, hoj
thoven pre men le u¢enikenge ola phare prikazi,

so na birinenas te lidZzal ani amare dada, ani
amen?

11 Na! Amen pacas, hoj prekal o
laChejileskeriben (milost), so del o Raj o JeZiS$
Kristus, avaha zachranimen avke sar the on.”

12 Savore ola but manuSa preachile te vakerel
akor, sar Sunde le BarnabaS the le Pavol te
vakerel, save bare divi the zazraki kerda o Del
prekal lende maskar o manusa, save nane Zidi.

13 Sar preachile te vakerel, phenda o Jakob:
“Phralale, Sunen man!

14 0 Simon akana vakerelas pal oda, sar peske
0 Del eSebnovar (perSovar) kidna avri manusSen
le NaZidendar, hoj te aven leskere nipi.

15 Oleha pasinen the o lava le Prorokengere,
sar hin pisimen:

16 ‘Palis avava pale a achavava o rozpelo kher
le Davidoskero. Oda, so hin tele c¢hido, pale
achavava a thovava les te achel pre peskero than,

17 hoj the okla manusa te roden le Rajes: Savore,
save nane Zidi, saven vicindom, hoj te aven mire.
Avke phenel o Raj, savo kerel kada savoro’.

18 Imar Cirlastar pes oda dZanel.

19 VaSoda phenav, hoj na kampel te kerel
pharipen le Nazidenge, save pes visarde ko Del,

20 ale kampel lenge te pisinel il a te phenel
andre, hoj te na keren lubipen, te na chan o rat,
oda, so hin obetimen le modlenge, ani o mas le
tasade dZvirinendar.

21 Bo le MojziSoskero Zakonos pes imar cirla
genel sako Sabbat (sombat) andro sinagogi a
leskere lava vakeren andre dojekh foros.”

O lil le NaZidenge andre Antiochija

22 Akor o apoStola the o phuredera the cali
khangeri peske phende, hoj ela miStes te kidaha

avri amendar murSen a bichavaha len andre
Antiochija. Bichade le Barnaba$ the le Pavol a

lenca bichade le Juda, saves vicinen Barsabas,
the le Silas, save sas anglune murSa maskar o
phrala.

23 Pisinde a bichade lenca kada Iil: <O
apostola, o phuredera the o phrala andral o
Jeruzalem pozdravinen le phralen andral o aver
narodi andre Antiochija, Sirija the Cilicija.

24 Sundam, hoj varesave dZene amendar tu-
men na den smirom le lavenca a previsarde
tumare goda, bo phenen, hoj tumen te obChinen
(obrezinen) a te dolikeren o Zakonos. Ale amen
lenge ni¢ na phendam,

25 vaSoda pes savoredZene jekhetane dovak-
erdam, hoj kidaha avri mursen a bichavaha len
ke tumende le Barnabasiha the le Pavloha. On
hine amare phrala, saven kamas,

26 murSa, save dine peskere dZivipena va$ o
nav amare Rajeskero le JezZiSoskero Kristoskero.

27VaSoda bichavas le Juda the le Silas, hoj the
on korkore tumenge oda te phenen.

28 Bo le Sentne Duchoske the amenge pes avke
dicholas, hoj te na das tumenge nisavo pharo
prikazis, Ca oda, so igen kampel:

29 Hoj te na keren lubipen, te na chan o rat,
oda, so hin obetimen le modlenge, ani o mas le

tasade dZvirinendar. Te kada savoro dolikerena,
miStes kerena. Achen Devleha!”

30 Sar pes rozgele, doavle andre Antiochija,
zvitinde le manuSen andre khangeri a dine
lenge o Iil.

31 Sar les pregende, radisalile oleske.

32 The o Juda the o Silas sas proroka, vaSoda
podhazdenas le phralen andro paCaben a but
lavenca len zoralarenas.

33 Sar imar ode achile varesavo Casos, rozgele
pes le phralenca andro smirom a gele pale ke ola,
save len bichade.

34 [No o Silas dikhelas avke, hoj ode te achel.]

35 The o Pavol a Barnaba$ achile andre An-
tiochija a sikavenas. On the but aver dZene
vakerenas le Rajeskero lav.

O Barnabas pes rozdZal le Pavloha

36 Pal vajkeci dZivesa phenda o Pavol le Barn-
abaSiske: “Dzas Ca pale te dikhel amare phralen
pal savore fori, savenge vakerdam le Rajeskero
lav, a dikhaha, sar lenge dzal.”

37 0 Barnaba$ kamla, hoj peha te len le Jan,
saves vitinen the Marek.

38 Ale le Pavloske pes dicholas avke, hoj les na
kampel peha te lel. Bo angloda odgela lendar, sar
sas andre Pamfilija a buter lenca na sluZinelas.

39 Prekal oda pes vesekedinenas maSkar peste
avke, hoj pes rozgele. O Barnaba$ peha ila le
Marek a gele pre loda andro Ciprus,

40 ale o Pavol peske kidnia avri le Silas. O
phrala pes modlinenas va$ lende a dine len
andre le Rajeskere vasta a avke gele het.

41 Qv phirelas pal e Sirija the Cilicija a pod-
hazdelas o khangera andro pacaben.

16

O Pavol lel peha le Timoteus

1 Avke doavla o Pavol andre Derbe the Listra.
Ode sas varesavo ucenikos, savo pes vicinelas
Timoteus. Leskeri daj sas pac¢abnaskeri Zidkina
a leskero dad sas Grekos.

2 0 phrala andral e Listra the Ikonija pal leste
miStes vakerenas.

3 0 Pavol kamla, hoj leha te dzal pro drom.
Avke ob¢hinda (obrezinda) les prekal o Zidi, save
ode beSenas, bo sako dZanelas, hoj leskero dad
sas Grekos.

4 Sar phirenas pal ola fori, phenenas lenge, hoj
te dolikeren oda, so phende o apostola the o
phuredera andral o Jeruzalem.

5 0 khangera zoralonas andro pacaben a
dzives so dZives sas buter dZene.

O drom andre Macedonija

60 Sentno Duchos lenge na domukla te vakerel
o lav andre Azija, vaSoda pregele e Galatsko
phuv the e Frigija.

7 Sar avle andre phuv Mizija, kamenas te
dzal dureder andre Bitinija, ale o Duchos le
JeZiSoskero lenge na domukla.

8 Avke pregele e Mizija a avle tele andre foros
Troada.

9 Ode dikhla o Pavol raci videnje: Varesavo
murs, Macedoncanos, achelas a mangelas les:
“Av andre Macedonija a pomoZin amenge!”

10 Sar dikhla o videnje, takoj paloda rodahas
drom, sar te dZal andre Macedonija. Avke amen

oleske achaluvahas, hoj o Raj amen ode vicinda,
hoj lenge te vakeras o evanjelium.

11 Akor gelam la lodaha andral e Troada
rovnones pro ostrovos Samotrake a pre aver
dZives andro Neapolis andre Macedonija.

E Lidija pacal

12 Odarik gelam andro Filipi, so hin eSebno
(perSo) foros andre Rimanengeri provincija
Macedonija. Samas andre oda foros vajkeci
dZivesa. _

13 Pro Sabbat (sombatone) gelam pal e
foroskeri brana paS o pani, kaj peske gon-
dolinenas, hoj pes zdZana o Zidi pre modlitba.
BeSlam peske a vakerahas le dZuvlenca, save pes
ode zgele.

14 Sunelas amen varesavi dZuvli, savi pes
viCinelas Lidija, savi bikenelas o lole pochtana
a sas andral o foros Tijatira. Oj pes daralas
le Devlestar a o Raj lake phundrada o jilo, hoj
mistes te achalol oda, so vakerel o Pavol.

15 Sar pes bolda oj the savore manusa andral
lakero kher, mangelas amen: “Te phenen pal
mande, hoj man hin pacaben andro Raj, akor

aven andre miro kher a beSen ke mande.” A
prevakerda amen.

O Pavol the o Silas andre bertena

16 Achila pes, sar dZahas pre modlitba, hoj
pes amenca arakhla varesavi Chaj, sava sas
vraScengero duchos. Sar vraZinelas, zarodelas
peskere rajenge bare love.

17 Oj phirelas pal o Pavol the pal amende a
vriskinelas: “Kala manuS$a hine o sluZzobnika le

Nekbaredere Devleskere a on tumenge phenen,
sar Saj aven zachranimen!”

18 Kada kerelas but dZivesa. O Pavol pre
oda cholisalila, vaSoda visalila a phenda ole
duchoske: “Prikazinav tuke andro nav Jezi$
Kristus, dZa andral late avri!” A o duchos latar
takoj gela het.

19 Ale sar dikhle lakere raja, hoj oleha naSade
o love, chudle le Pavol the le Silas a lidZanas
len pro placos anglo nekbareder manusSa ole
foroske.

20 Ande len anglo velitela a phende: “Kala
%nanuéa hine Zidi a keren vzbura andre amaro
oros

21 g sikaven o zviki, so amen o Rimana nasti
ani prilas, ani dolikeras.”

22 Androda dZanas pre lende the o nipi a o
sudci cirdle tele pal lende o gada a dine len le
pacenca te marel.

23 Sar imar len but marde, ¢hide len andre
bertena a le straznikoske phende, hoj len miStes
te straZinel.

24 Sar chudla o straznikos oda prikazis, ¢hida
len andre andruni bertena a o pindre lenge
zaphandla andro kaStune Kkligina.

25 Ale pal jepa$ rat o Pavol the o Silas pes
modlinenas a gilavenas o gila pre le Devleskeri
chvala a o bertenosa len Sunenas.

26 Jekhvareste razisalila e phuv avke, hoj la
bertenakere zakladi pes Chalade. Takoj phun-
drile savore vudara a savore puta pes otkerde.

27 Sar ustila o straznikos a dikhla, hoj savore
vudara andre bertena hine phundrade, cirdna

avri e Sabla a kamla pes te murdarel. Gon-
dolinelas peske, hoj o bertenoSa denasle.

28 Ale o Pavol viinda zorale hangoha: “Ma ker
tuke nic¢ nalacho, bo savore sam ade!”

29 Sar peske mangla e lampa, denaSla andre a
pela predarandutno anglo Pavol the Silas.

30 Iigenda len avri a phenda: “Rajale, so
kampel te kerel, hoj te avav zachraniimen?”

31 On leske phende: “PaCa andro Raj Jezi§

EﬁiSt}’l’S a aveha zachranimen tu the calo tiro
er!
32Vakerenas leske the savorenge andre leskero

kher le Rajeskero lav.

33 Sar mek sas raci, ila len a thoda_(omorde)
lenge avri o rani. A takoj paloda pes dina te bolel

ov the savore andre leskero kher. ,
34 Palis len ila upre andre peskero kher, thoda

lenge pro skamind o chaben a radisalolas cala
peskera famelijaha, hoj pacandila andro Del.
35 Sar sas dzives, bichade o sudci le slugaden,
hoj te dZzan te phenel: “Premuk kale manuSen!”
36 O straznikos la bertenakero phenda le
Pavloske: “O sudci bichade le slugaden, hoj
tumen te premukav. Avke akana dZzan avri

andro smirom.”
37 Ale o Pavol lenge phenda: “ESeb (perso)

amen marde angle savore nipi a ani amen na
sudzinde, choc te sam Rimanike ob¢ana! A
paloda amen Chide andre bertena, ale akana
amen pocoral traden avri?” Na. MuSinen te avel

a korkore amen te lidzal adarik.
38 O slugada dine te dzanel ola lava le sud-

cenge. On pes predarandile, sar Sunde, hoj hine
Rimanike obc¢ana.

39 On avle a odmangle pes lenge. A sar len
odligende avri, mangenas len, hoj te dZan het
andral o foros.

40 Sar avle avri andral e bertena, gele ke Lidija,
dikhle le phralen a radisalile lenge. Palis gele
het.

17

O apostola andre Tesalonika

1 Sar pregele prekal o fori Amfipolis the
Apolonija, avle andre Tesalonika, kaj sas e sin-
agoga le Zidengeri.

2 Avke sar furt kerelas, o Pavol gela maskar
lende a trival pal peste pro Sabbat lenca vakere-
las pal oda, so hin pisimen.

3 Sikavelas lenge andral o Devleskero Lav, hoj
te achalon, hoj o Kristus musSinda te cerpinel
a pro trito dzives te uStel andral o meriben.
Phenda: “Oda JeZiS, pal savo me tumenge
vakerav, hin o Kristus.”

4 Varesave lendar pacandile a pridine pes ko
Pavol the ko Silas. Lenca pacandile mek but
Greki, save pes daranas le Devlestar, the but
anglune dZuvla.

5 Ale 0 hami$ne (Zarlive) Zidi peske ile pal e
ulica varesave Zivanen, hoj te maren upre le
manusen the calo foros. Gele pro Jasonoskero
kher a kamle te anel le Pavol the le Silas anglo
nipi.

6 Sar len na arakhle, ile le Jason the varesave
phralen anglo uradnika ole foroske a vriskine-
nas: “Kala, save upre maren calo svetos, avle

the kade 7 a o Jason len priila andre peskero
kher. Kala savore dZan pro Cisariskere zakoni,
bo phenen, hoj aver dZeno, o JeZi$, hino kralis!”
8 Kavke marde upre le nipen the le uradniken
andral oda foros, save oda Sunenas.
9 Ispidle pro Jason the pro phrala, hoj te den o
love, palis len premukle.

Andre Berea

10 O phrala takoj ra¢i bichade le Pavol the
Silas andre Berea. Sar ode doavle, gele andre
Zidoviko sinagoga.

11 On sas buter otkerde prekal oda sar okla
andral e Tesalonika. Priile o lav radiSagoha a

sako dZives rodenas avri andral le Devleskero
Lav, ¢i oda hin ¢aces avke.

12 Avke pacandile but dZene lendar, the mek
but anglune dZuvla the mursSa andral e Grecko.

13 Ale sar pes dodZanle o Zidi andral e Tesa-
lonika, hoj o Pavol the andre Berea vakerel le
Devleskero lav, avle the ode a marenas upre le
manusSen, hoj te dZan pre lende.

14 Akor o phrala takoj bichade le Pavol, hoj te
dzal dzi ko moros. Ale o Silas the o Timoteus
achile ode.

15 Ola, save dZanas le Pavloha, les ligende dZi
andro Ateni. On pes visarde andre Berea a ile
le Pavlostar prikazis prekal o Silas the Timoteus,
hoj so neksigeder te aven pal leste.

O Pavol andro Ateni

16 Medik len o Pavol uZarelas andro Ateni,
leskero duchos andre leste cholisalolas, sar
dikhla, hoj andro foros hin pherdo modli.

17 Vasoda vakerelas andre sinagoga le Zidenca
the olenca, save pes daranas le Devlestar. The
pro placos vakerelas sako dZives olenca, save
odarik ¢a avke predzanas.

18 Chudle pes leha te vesekedinel varesave
filozofa the mudrci: O Epikurejci the Stoici. Jekh
phenenas: “So kamel kada bebloSis te phenel?”
A aver phenenas: “Avke oda dichol, hoj vakerel
pal varesave aver devla.” Bo o Pavol lenge
vakerelas pal o JeZiS the pal o uStiben andral o
meriben.

19 Chudle les, ligende les pro Areopagos a
phende: “Kamas te dZanel, so oda hin oda nevo
sikaviben, so tu vakeres.

20 Bo oda, so Sunen amare kana, hin vareso, so

mek na Sundam. VaSoda kamlamas te dZanel,
sar oda hin.”

21 Bo savore Atencana the o cudze manusa,
save ode beSenas, pre nisoste avreste na

uZarenas, Ca pre oda, hoj te Sunen abo te phenen
vareso nevo.

22 Akor o Pavol terdila maSkaral pro Areopa-
gos a phenda: “MurSale andral o Ateni! Pal
savoreste dikhav, hoj san igen poboZna manusa.

23 Sar phiravas pal o foros, predikhavas mange
tumare sentne thana a arakhlom the oltaris,
pre savo hin pisimen: ‘Le devleske, saves na
prindZaras.” Oles, kas tumen laSaren, ale na
prindzZaren, pal oda tumenge me vakerav.

24 O Del, savo kerda o svetos the savoro, so
andre hin, ov hin o Raj le neboske the la phuvake
a na besel andro chrami kerde le manuSengere
vastendar.

25 Anii pes leske na sluZinel le manuSeskere
vastenca, sar te leske vareso kamplahas, bo ov

korkoro del savoreske o dZivipen, o dichos the
savoro.

26 Qv kerda jekhe ratestar savore manusen, hoj
te beSen pal cali phuv. Dinla le manuSen casos,
keci te dzivel, the o than, kaj te beSel.

270 Del oda kerda, hoj o manusa les te roden,
hoj Saj pes te nacirden ke leste a te arakhen les.
Se ov nane dur nikastar amendar.

28 Bo andre leste dZivas, Chalavas pes a
sam. Avke sar oda phende the varesave tumare
basnika: ‘Bo amen sam the leskero potomstvos.’

29 Akor te sam le Devleskero potomstvos,
nasti peske gondolinas, hoj o Del dichol avri
sar vareso le somnakastar, le rupostar, abo le
barendar - sar oda, so o manus$ gondolinda avri
a kerda peskere vastenca.

30 O Del imar na leperel ola €Casi, sar o manusSa
na prindzarahas leskeri vola, ale akana phenel
savore manusenge vSadzik, hoj pes te visaren
peskere nalache dromendar.

31 Bo difa jekh dzZives, andre savo sudzinela
spravodliSagoha calo svetos prekal o jekh murs,
saves pre oda kidna avri. O Del CaCes oda
sikada savorenge oleha, hoj les uStada andral o
meriben.”

32 Ale sar Sunde oda, hoj les uStada andral o
meriben, chudle varesave dZene te asal, ale aver
dZene phende: “Kamas tut pal oda te Sunel te
vakerel the dujtovar.”

33 Avke o Pavol gela lendar het.

34 No varesave mursa pes pridine ke leste a
pacandile. Maskar lende sas o Dionis Areopagi-
tas the e dZuvli Damaris a lenca mek aver.

18

O Pavol andro Korint '
1 Palis odgela o Pavol andral o Ateni a avla

andro foros Korint. 5

2 Ode arakhla varesave Zidos, o Akvilas, savo
sas andral o Pontus a nadocCirla avla peskera
romnaha la Priscillaha andral e Talijaniiko. So-
duj dZene ode avle, bo o Cisaris Klaudius dina
avri oda, hoj savore Zidi mus$inen te dzal het
andral o Rim. O Pavol pes pridina pas lende,

3 a vaSoda, hoj dZanelas te kerel o stani avke
sar on, beSelas ke lende a kerelas lenca.

4 Vakerelas andre sinagoga sako Sabbat (som-
bat) a prevakerelas le Ziden the le Greken.

> Sar avle andral e Macedonija o Silas the
o Timoteus, o Pavol dina calo peskero cCasos
pre oda, hoj te vakerel o lav a te svedcCinel le
Zidenge, hoj o JeZi$ hino Kristus.

6 Ale sar pro Pavol o Zidi dZanas a namistes
vakerenas pre leste, o Pavol razinda avri peskere
gada le prachostar a phenda lenge: “Tumaro
rat pre tumaro Sero! Me som ZuZo olestar.
Akanastar dZava ko manusa, save nane Zidi.”

7 Odgela odarik a gela andro kher ko Titus
Justus, savo laSarelas le Devles. Leskero kher
sas igen pases pas e sinagoga.

8 O Krispus, angluno andral e sinagoga,
paCandila le Rajeske cala peskera famelijaha.

A sar Sunenas, but aver manusSa andro Korint
pacCanas a denas pes te bolel.

90 Raj phenda le Pavloske raci andro videnje:
“Ma dara tut. Vaker a ma av chit!

10 Bo me som tuha a niko pre tu na thovela
o vast, hoj tuke te kerel vareso nalacho, bo hin
man andre kada foros but manusa.”

11 A achila ode bers the Sov chon a sikavelas
len le Devleskero lav. 12 Ale sar sas o Gallion

guverneris andre Achaja, ustile o Zidi jekhetane
pro Pavol a ligende les pro sudos.

13 Phende: “Kada marel upre le manusSen,
hoj te laSaren le Devles avke, sar o Zakonos na
domukel!”

14 Sar imar o Pavol kamla te prevakerel,

phenda o Gallion le Zidenge: “Zidale! Te kerda
vareso nalacho, abo te na dolikerda amaro Za-
konos, Sundomas tumen avri, avke sar kampel.

15 Ale te tumen vesekedinen vas o lava, vas o
nava the vasS tumaro Zakonos, oda hini tumari
veca. Bo me na kamav te avel sudcas oleske.”

16 A ¢hida len odarik avri.

17 Akor chudle savore Zidi le Sostenes, savo
lidZzalas e sinagoga, te marel pre oda than, kaj
pes sudzinel. Ale o Gallion pre oda ni¢ na
phenda.

Pale andre Antiochija

18 O Pavol ode achila mek but dZivesa a palis
pes rozgela le phralenca. Gela la lodaha andre
Sirija a gela leha e Priscilla the o Akvilas. Andre
Kenchrea peske dina te strihinel o bala, bo dina
ajso lav.

19 Sar avle andro foros Efezus, o Pavol len
ode mukla a gela korkoro andre sinagoga, kaj
vakerelas le Zidenca.

20 Sar les mangenas, hoj ode te acChel buter
Casos, ov na kamla.

21 Ale, sar pes lenca rozgela, phenda: “Te
kamela o Del, avava pale ke tumende.” Avke gela

la lodaha andral o Efezus. ,
22 Sar doavla andro pristavos Cezarea, gela

upre andro Jeruzalem te dikhel e khangeri a
odarik gela andre Antiochija.

23 Sar ode imar achila varesavo Casos, gela
pale dureder pal e Galatsko phuv a palis pal
e Frigija a podhazdelas savore uceniken andro
pacaben.

O Apollo andro Efezus

24 Varesavo Zidos andral e Alexandrija, savo
pes viCinelas Apollo, avla andro Efezus. Ov

sas murs, savo dZanelas te vakerel a sas zoralo
andro Devleskero lav. o .
25 0 Apollo sas imar avrisikado le Rajeskere

dromeske. Ov sas igen horlivo andro duchos a
vakerelas a sikavelas miStes pal o Raj JezZis, ale
prindzarelas Ca le Janoskero bolipen.

26 A chudla bi e dar te vakerel andre sinagoga.
Sar les Sunde e Priscilla the o Akvilas, ile les ke
peste a feder vakerde leske avri le Devleskero

drom. .
27 Sar o Apollo kamla te dZal andre Achaja,

0 phrala leske pomozinde oleha, hoj pisinde le
uCenikenge andre Achaja, hoj les te prilen. Sar
ode avla, igen pomoZinda olenge, save pacandile
prekal o lachipen (milost) le Devleskero.

28 O Apollo zorales phenelas pre godi le

Zidenge a anglo manusa sikavelas andro le
Devleskero Lav, hoj o JeZi$ hin o MesijaSis.

19

O Pavol andro Efezus

1 Sar o Apollo sas andro Korint, o Pavol
phirelas pal o brehengere phuva a avla andro
Efezus. Ode arakhla varesave uceniken

2 a phenda lenge: “Chudlan le Sentne Duchos
akor, sar pacandilan?” On leske odphende: “Mek
ani na Sundam, hoj hin o Sentno Duchos.”

3 Ov lendar phucla: “Ta akor, save bolipnaha
san bolde?” On odphende: “Le Janoskere
bolipnaha.”

4 0 Pavol phenda: “O Jan bolelas vaSoda, hoj
0 manusa pes te visaren le binendar a phenelas
lenge, hoj te pacan andre oda, ko avela pal leste,
andro JeziS Kristus.”

5 Sar oda Sunde, dine pes te bolel andro nav le
Rajeskero JezZiSoskero.

6 Palis o Pavol pre lende thoda o vasta, avla pre
lende o Sentno Duchos a vakerenas andro ¢hiba
the prorokinenas.

70n savore sas vaj deSuduj (12) mursa.

8 0 Pavol gela andre sinagoga a vakerelas ode
bi e dar vaj trin chon. Vakerelas the sikavelas
len pal o kraliSagos le Devleskero.

9 Sar pes varesave na poddenas, na Sunenas
a namiStes vakerenas anglo manusa pal o De-
vleskero drom, odgela lendar. Kidna avri le

ucCeniken a vakerelas lenca andre hala le Tiran-
noskeri.

10 Ada likerda duj berS a savore, save beSenas
andre provincija Azija, o Zidi the o Greki, Sunde
le Rajeskero lav.

11 O Del kerelas bare veci prekal o vasta le

Pavloskere. 5
12 VaSoda o manuSa anenas ko nasvale o
khosne the o leketi, savenca pes chudle le

Pavlostar. O nasvalibena lendar takoj oddZanas
a o nalache duchi lendar dZzanas avri.

Le Skevoskere ¢have 5
13 Ale sas ode the varesave Zidi, save phirenas

foros forostar te tradel avri le duchen. On
kamenas te tradel avri le nalache duchen andral
0 manuSa andro nav le Rajeskero JeZiSoskero

a phenenas: “Prikazinas tumenge andro nav le
JeZiSoskero, pal savo o Pavol vakerel: DZan het!”
14Kerenas oda o efta Chave le Skevaskere, savo
sas 0 nekbareder Zidoviko rasaj.
15 Ale o nalacho duchos lenge odphenda: “Le
Jezis prindzarav, the pal o Pavol dZzanav, ale ko

san tumen?” 5
16 Oda manu$§, andre kaste sas o nalacho
duchos, len chudla a savoren ajci marda, hoj on

lange the zmarde denaSle andral oda kher.

17 Savore Zidi the Greki, save be$enas andro
Efezus, pes olestar dodZanle, avla bari dar pre
savorende a laSarenas o nav le Rajeskero, le
JeZiSoskero.

18 But olendar, save pacandile, avenas a vak-

erenas avri o bini so kerenas. o
19 Ola, save Carinenas, anenas peskere zvitki a

labarenas len angle savorende. Sar gende, avle

pre oda, hoj ola zvitki monas penda ezera (50
000) rupune.
20 Avke le Devleskero lav barolas a zoralolas.

DZan pro apostola

21 Sar pes kala veci dokerde, o Pavol peske
phenda, hoj predzala e Macedonija the e Achaja
a hoj palis dZala andro Jeruzalem. Phenda:
“AChava ode a palis muSinav te dzal te dikhel

o Rim.”

22 A bichada andre Macedonija dujen olendar,
save paSal leste kerenas, le Timoteus the le
Erastos. No ov mek achila varesavo ¢asos andre
Azija.

23 Andre oda Casos pes igen vesekedinenas
andro Efezus o manusa vas o evanjelium.

24 Bo varesavo manus$ Demetrios kerelas e buci
le rupeha. Ov kerelas cikne rupune khangerora

la devlinake Dijanake a delas olen, save leske
kerenas buci, but te zarodel.

25 Ov pes lenca zgela a the mek avre
manuSenca, save kerenas kale vecenca, a
phenda: “MurSale, tumen dzanen, hoj kala
bucatar amen but zarodas.

26 Dikhen a Sunen, hoj kada Pavol na ¢a andro

Efezus, ale maj pal cali provincija Azija cirdna
upre but manusSen a prevakerda len. Ov phenel,
hoj oda, so keren le manuSengere vasta, nane
devla.

27 Akana na ¢a, hoj amari buci $aj naSavas a
polokes la nikaske na kampela, ale mek the o
chramos la bara devliniake la Dijanake pes na
likerela vas nisoste a musarela pes e slava olake,
kas laSarel cali Azija the calo svetos.”

28 Sar oda Sunde, avla andre lende e choli a
vriskinenas: “Bari hiiii e Dijana andral o Efezus!”

29 Andre calo foros kerenas bari vika a
savoredzene jekhetane denaSle andro teatros

(divadlos). Cirdle pal peste the le Gajos the le
Aristarchos, save sas Macedoncana, a phirenas
jekhetane le Pavloha.

30 0 Pavol kamla te dzal maSkar o manusa, ale
0 ucenika les na mukle.

31 The varesave uradnika andral e Azija, save
sas leskere prijatela, biChade ke leste a mangle
les, hoj te na dZal andro teatros.

32 Avke sas, hoj dojekh lendar vriskinelas
vareso aver, bo savoredZene sas sar diline a but
lendar ani na dZanenas, soske pes zgele.

33 0 Zidi cirdle avri le nipendar le Alexander a
ispidle les anglal. O Alexander kerda le vasteha,
hoj te chiten a kamla te prevakerel ko manusa.

34 Ale sar prindZarde, hoj hino Zidos, chudle
savoredZene vaj duj ori jekhetane te vriskinel:
“Bari hini e Dijana andral o Efezus!”

35 Sar o foroskero pisaris zaachada le
manuSen, phenda: “MurSale andral o Efezus,
savore manuSa dZanen, hoj o foros Efezus
likerel o chramos la bara Dijanake the ole
sentne bareske, so pela andral o riebos.

36 VaSoda, hoj pes pre oda na del 1ii¢ te phenel,
kampel tumenge te zaachel, hoj te na Kkeren
varesavo dilinipen.

37 Bo andan kade kale manuSen a on na
vakerenas namiStes pre tumari devli.

38 Te hin le Demeter the olen, save hine leha,
vareso pre varekaste, pre oda hin o foroskere

sudi the o prokonzula. Ode pre peste mi vakeren

avri.
39 A te kamen mek vareso aver, oda pes dela te

vakerel akor, sar vi¢inaha le manuSen, hoj pes te
zdZal pal o Zakonos.

40 Bo amen $aj den andre vas$ e vzbura, so pes
achila adadZives. Bo anina dZanas sar te phenel
avri, so pes achila.” Pal ola lava rozmukla le
manusen.

20

O drom andre Macedonija the Troada

1Sar pes imar preachile te vesekedinel, vi¢inda
o Pavol ke peste le ucCeniken, zoralarda len,
obchudle pes a palis odgela andre Macedonija.

2 Sar pregela ola phuva, delas len zor andro
pacaben butere lavenca a avla andro Grecko.

3 Achila ode trin ¢hon a palis kamla te dzal la
lodaha andre Sirija. Vasoda, hoj o Zidi pes pre
leste kidenas, rozgondolinda pes, hoj avela pale
prekal e Macedonija.

4 DZanas leha o Sopater le Pyrroskero ¢havo
andral e Berea, o Aristarchos the o Sekundus
andral e Tesalonika, o Gajos andral o Derbe,
o Timoteus a andral e Azija o Tichikus the o

Trofimus. 5
> On gele anglal a uZarenas amen andre

Troada.

Ustavel le Eutichus andral o meriben _
6 Pal o Inepos, sar pes chal o bi o droZzdengere

mare, gelam la lodaha andral o Filipi a pandze
dZivesenca doavlam pal lende andre Troada, kaj
achilam efta dzives.



SKUTKI 20:7 Ixxv SKUTKI 20:16

7 ESebno dZives andro kurko, sar pes zgelam
te phagerel o maro, o Pavol lenge vakerelas but
o lav dzi pal jepas rat, bo pre aver dzives kamla
te dzal het.

8 Andre upruno kher, kaj samas zgele, sas but

lampi.

9 Jekh terno manus, o Eutichus, beSelas andre
oblaka. VaSoda, hoj o Pavol but vakerelas,
cirdelas les pro soviben a zasucCa avke zorales,
hoj pela pal o trito poschodos tele. Sar les hazdle,
sas mulo.

10 Ale o Pavol gela tele, ¢hida pes pre leste,
obchudla les a phenda: “Ma daran tumen, bo
leskeri du$a hini andre leste.”

11 Palis gela pale upre, phagerelas a chalas o
maro. Vakerelas lenca dZi tosara a palis gela het.

12 Le terne manuses ande dZidones a savoren
sas olestar radiSagos.

13 0 Pavol amenge phenda, hoj kamel te dzal
pro pindre andro Assos. Amen gelam ode la
lodaha sigeder a odarik majindam le Pavol te lel
pre loda.

14 Sar pes amenca arakhla andro Assos, ilam
les andre loda a avlam andre Mitilena.

15 Odarik gelam la lodaha het, pre dujto dZives
avlam pas o Chios a pre trito dZives gelam la
lodaha pa$ o Samos. Palis pre aver dZives avlam

andro Miletus. .
16 Bo o Pavol peske phenda, hoj obdZala o

Efezus a na achela ode, hoj pes te na zlikerel
andre Azija. Bo kamelas te avel pro Letiice
(Turice) andro Jeruzalem, te pes oda diniahas.

O Pavol oddZal andral o Miletus



SKUTKI 20:17 Ixxvi SKUTKI 20:27

17 Andral o Miletus bichada andro Efezus a
vitinda ke peste le phurederen andral e khang-

eri.

18 Sar avle pa$ leste, phenda lenge: “Tumen
dZanen, hoj eSebne dZivesestar, kanastar avlom
andre Azija, somas calo ¢asos maskar tumende.

19 Sluzinavas le Rajeske andre cali pokora
le apsenca prekal o probi (skuski), so pre ma
avenas le Zidendar.

20 Ni¢ olestar, so tumenge ulahas pre chasna,
na garudom andre. Ale vakeravas a sikavavas
tumen anglo manusa pal o khera

21 3 vakeravas o svedectvo le Zidenge the le
Grekenge, hoj pes te visaren ko Del a te pacan
andre amaro Raj JeZi$ Kristus.

22 Ale akana o Duchos man ispidel, hoj te dzal
andro Jeruzalem, choc na dZanav, so pes manca
ode achela.

23 Ca ajci dZanav: O Sentno Duchos mange furt
sikavel pal o fori a phenel, hoj man uzarel e
bertena the o pharipen.

24 Ale pal miro dZivipen mange na dzZal.
DZal mange Ca pal oda, hoj te dodenasSav miro
denasSiben a te dokerav e sluzba, so priilom
le Rajestar le JeziSostar — hoj te vakerel avri o
evanjelium pal le Devleskero lachipen (milost).

25 Akana dZanav, hoj niko tumendar, maskar
kaste phiravas a vakeravas pal o Devleskero
kraliSagos, man imar buter na dikhela.

26 VaSoda tumenge adadZives phenav, hoj som
Zuzo savoredZenengere ratestar.

27 Bo me tumenge phendom sa, so kamel o Del;
ni¢ tumenge na garudom andre.

28 Merkinen pre tumende the pro calo stados,

andre savo tumen o Sentno Duchos achada sar
pastoren, hoj te ¢alaren le Devleskeri khangeri,

so peske cinda peskere rateha.

29 Bo me dzanav, hoj avena maskar tumende
dzive ruva (vlki), save na sajinena o stados, sar
me dZava het.

30 Bo mek the maSkar tumende ena ajse
manusa, save previsarena o lava, hoj Ca te cirden
pal peste le uceniken.

31 VaSoda merkinen! Ma bisteren pre oda,
hoj rat-dzives trin bers$ na preachilom sakoneske
tumendar te vakerel le apsenca pre godi.

32 Avke akana, phralale, dav tumen le De-
vleske a mukav tumenge leskero lav pal leskero
lachipen (milost), so tumen Saj del zor te barol a
so tumen del o dedictvos savore sentnenca.

33 Me na kamlom niikaskero rup abo somnakaj,
abo varekaskere gada.

34 Tumen korkore dZanen, hoj zarodavas ko-
rkoro mire vastenca pre oda, so mange the
olenge, save sas manca, kampelas.

35 Savoro tumenge sikadom, hoj kampel te

kerel budi, te likerel le slaben a te na bisteren
pro lava le Rajeskere le JeZiSoskere, bo ov

phenda: ‘Bachtaleder hin te del, sar te lel.’ ”

36 Sar oda dophenda, gela pro khoca sa-
voredZenenca a modlinda pes.

37 A avla pre savoredZenende baro roviben,
obchudenas le Pavol pasal e men a cumidenas
les.



SKUTKI 20:38 Ixxviii SKUTKI 21:8

38 Nekbuter len dukhalas oda, so o Pavol
phenda, hoj imar buter les na dikhena. A
ligende les dZi pa$ e loda.

21

Le Pavloskero drom andro Jeruzalem

1Sar gelam lendar het, odgelam la lodaha pro
moros. Rovnones doavlam pro ostrovos Kos, pre
aver dZives pro ostrovos Rodos a odarik andro
foros Patara.

2 Ode arakhlam loda, so dZalas andre phuv
Fenicija, a gelam laha.

3 Dikhahas dural o ostrovos Ciprus, obgelam
les pal e balogni (Iavo) sera a dZzahas la lodaha
andre Sirija. Zaachilam andro foros Tir, bo ode
kampla te thovel tele pal e loda oda, so lidzalas.

4 Arakhlam ode le uceniiken a achilam ode
efta dZivesa. Ola uCenika phenenas le Pavloske
prekal o Duchos, hoj te na dzal upre andro
Jeruzalem.

> Sar pregele ola efta dZivesa, dZzahas dureder.
SavoredZene le romnijenca the le chavenca
amen ligende dzi avri pal o foros. Ode pro
brehos gelam pro khoca a modlindam pes.

6 Sar lendar odgelam, gelam andre loda a on
gele pale khere.

7DzZahas la lodaha dureder andral o Tir andro
foros Ptolemaida. Ode palikerdam le phralenge
a achilam ode jekh dzives.

8 Palis pre aver dZives odgelam le dromeha a
doavlam andre Cezarea. Ode gelam andro kher
ko Filip, savo sas evanjelistas, a achilam ke leste.

Ov sas jekh ole efta sluZzobnikendar, save sas
avrikidle andro Jeruzalem.
9 Les sas Star pacivale Chaja a on prorokine-

as.
10 Medik_ode samas a achilam ode buter
dzivesa, avla ode varesavo prorokos, o Agabus,

andral e Judsko.

11 Sar avla paS amende, ila le Pavloskero
sirimos, phandla peske o vasta the o pindre a
phenda: “Kada phenel o Sentno Duchos: ‘Kavke
phandena andro Jeruzalem ole mursSes, kaskero
hin kada sirimos, a dgna les andro vasta le
manusenge, save nane Zidi.” ”

12 Sar oda Sundam, mangahas les the amen the
o phrala andral o foros, hoj te na dZzal upre andro
Jeruzalem.

13 Ale o Pavol odphenda: “So keren? Soske
roven a dukhaven miro jilo? Bo me som
pririchtimen, na ¢a man te del te phandel, ale the
te merel andro Jeruzalem vas o nav le Rajeskero
le JeziSoskero.”

14 Sar dikhlam, hoj pes na del te prevakerel,
preachilam a phendam: “Mi achel pes e vola le
Rajeskeri.”

15 Pal ola dzivesa pes pririchtindam a gelam
upre andro Jeruzalem.

16 Avenas amenca the varesave uceriika andral
e Cezarea a ligenenas amen ko Mnason, bo ke

leste majindam te beSel. Ov sas andral o Ciprus
a sas jekh le Cirlatune ucenikendar.

O Pavol andro Jeruzalem
17 Sar doavlam andro Jeruzalem, o phrala
amen radiSagoha priile.

18 Pre aver dzZives gela o Pavol amenca ko
Jakob a avle ode the savore phuredera.

19 Palikerda lenge a chudla lenge te vakerel
avri savoro, so kerda o Del masSkar o Nazidi
prekal le Pavloskeri sluzba.

20 Sar oda on Sunde, laSarenas le Devles
a phende: “Dikhes phrala, hoj igen but Zidi
pacandile a on savore hine oddine le Zakonoske.

21 pal tute pes doSunde, hoj sikaves le Ziden,
save dziven maSkar o NaZidi, hoj te oddZan le
MojZiSostar, bo phenes lenge, hoj te na obChinen
(obrezinen) le Cchavoren a te na dolikeren o
tradiciji.

22 Akana, so kereha? Bo savore lendar pes
doSunena, hoj tu avlal.

23 Ker oda, so tuke phenas: Hin amen S$tar
mursa, save dine lav le Devleske.

24 Le len tuha a jekhetane lenca tut obZuZar
a pocin vas lenge, hoj peske te den te holinel o
Sere. Palis savoredZene prindzarena, hoj nane
CaCipen oda, so pal tu Sunde, ale hoj the tu
korkoro dolikeres o Zakonos.

25 Le NaZidenge, save paCandile, amen pis-
indam, hoj te na keren o lubipen a te na chan
o0 rat, ani oda, so hin obetimen le modlenge, ani
le tasade dZvirinakere masestar.”

26 Akor ila o Pavol ole murSen a pre aver
dzives pes lenca dina te obZuZarel. Gela andro
chramos a dina le raSajenge te dzZanel, keci
dZivesa pes obZuZarena a hoj pal ola dZivesa pes
anela e obeta va$ dojekh lendar.

O Zidi zalen le Pavol

27 Sar imar predzalas ola efta dZivesa, dikhle

les andro chramos o Zidi andral e Azija a marde
upre savore manusen.

28 Chudle les a vriskinenas: “MurSale andral
0 Izrael, pomozinen! Kada hin oda manus,
savo savoredZenen vSadzik sikavel a vakerel pro
Izraeliti, pro Zakonos the pre kada than. Mek the

le Greken anda andro chramos a melarda kada
Sentno Than!”

29 Bo angloda dikhle le Trofimus andral o
Efezus le Pavloha andro foros a gondolinenas
peske, hoj les o Pavol ila andro chramos.

30 Calo foros pes vzburinda a o manuSa pal
dojekh sera ode denaSenas. Chudle le Pavol,
lidzanas les avri andral o chramos a takoj
phandle o brani.

31 Androda, sar les imar dZanas te murdarel,
pes doSunda o velitelis upral o ezeros slugada,
hoj hin bari vika andro Jeruzalem.

32 Qv peha takoj ila le slugaden the le velitelen
upral o Sel a denasSla maskar lende. Sar dikhle o
manusa le velitelis the le slugaden, preachile te
marel le Pavol.

33 O velitelis avla paS$ leste, chudla les a dina
les te phandel duje lancenca. Phucla lendar: “Ko
hin kada manus? So kerda?”

34 Ale sako ole but manuSendar vriskinelas
vareso aver. Sar pes o velitelis angle vika nasti

dodZanla o caCipen, rozkazinda, hoj les te len
andre kasarna.

35Sar avla o Pavol pas$ o garadici (ganki), achila
pes oda, hoj les muSinde o slugada te lidzal pro
vasta anglo manusa,

36 bo savore ola but nipi dZanas pal leste a
vriskinenas: “Murdaren les!”

O Pavol privakerel

37 Sar les imar kamenas te lidZzal andre
kasarna, phenda o Pavol le veliteliske: “Saj tuke
vareso phenav?” A ov odphenda: “DZanes te
vakerel andre Grekengeri Chib?

38 Na sal tu oda Egiptanos, savo anglo vajkeci
dzivesa marda upre a ligenda pre pusta Star
ezera (4 000) Zivanen?”

39 0 Pavol phenda: “Me som Zidos, obZanos
andral o Tarzus, savo hin nachocsavo foros
andre phuv Cilicija, a mangav tut, domuk mange
te prevakerel ko nipi.”

40 Sar leske domukla, achila o Pavol pro
garadiCi a kerda le manuSenge le vasteha, hoj
te ¢hiten. Sar sas savoredzene Chit, prevakerda
ke lende andre Hebrejiko ¢hib.

22

1 A o Pavol phenda: “Mursale, phralale the
dadale! Sunen akana, so me pre oda phenav.”

2 Sar Sunde, hoj ke lende prevakerda andre
Hebrejiko Chib, sas mek cicheder.

3 A phenda: “Me som Zidos, ulilom (pes nar-
odzindom) andre Tarzus andre phuv Cilicija, ale

barilom avri andre kada foros. A ciknovarestar
0 Gamaliel sas miro ucitelis. _Ode siklilom o
Zakonos amare dadengero a dzavas pal o Del

avke sar the tumen adadzives.

4 Somas oda, so dzalas pre ola, save pacandile
0 evanjelium a varesaven the dinom te mur-
darel. Phandavas a davas andre bertena le
mursSen the le dzuvlen.

5 Mire Svedki hine o nekbareder raSaj the
savore phuredera. Sar lendar chudlom o lila
pro phrala, dZzavas andro Damaskus, hoj len te
phandav a te anav andro Jeruzalem, hoj len te
potrestinen.

Le Pavloskero svedectvo

6 AcChila pes mange, sar dZavas imar pa$ o
Damaskus, avke vaj pro dilos, hoj jekhvareste
avla andral o nebos igen zoralo svetlos a
zauCharda man andre.

7 Pelom pre phuv a Sundom o hangos, so
mange phenda: ‘Saul, Saul, soske pre mande
dzas?”

8 A me odphendom: ‘Ko sal, Rajeja?” Odphenda
mange: ‘Me som o JeziS Nazaretsko, oda, pre
kaste tu dzas.’

9 Ola, save sas manca, dikhle oda svetlos a
darandile, ale o hangos, so manca vakerelas, na
Sunde.

10 Me phendom: ‘So majinav te kerel, Rajeja?’
O Raj mange odphenda: ‘USti a dZza andro
Damaskus. Ode pes tuke phenela savoro, so
musines te kerel’

11 Ole zorale svetlostar na dikhavas 1i¢ a
vaSoda man ligenenas le vastestar ola, save sas

manca. Avke gelom andro Damaskus.
12 Avla varesavo Ananija$, poboZzno murs, savo

dolikerelas o Zakonos. Savore Zidi, save ode
beSenas, miStes vakerenas pal leste.

13 Achila pa§ ma a phenda mange: ‘Phrala,
Saul, dikh pale!” A takoj mange phundrile o jakha
a dikhlom les.

14 0 Ananijas phenda: ‘O Del amare dadengero
peske tut anglal kidna avri, hoj te prindzares

leskeri vola a te dikhes ole Cac¢ipnaskeres a te
Sunes o hangos andral leskero mu;.

15 Bo aveha leskero Svedkos maskar savore
manuSa a vakereha pal oda, so dikhlal the
Sundal.

16 Akana, so uzares? Usti, de tut te bolel,
obZuZar tut tire binendar a laSar o nav le
Rajeskero.’

17 Sar avlom pale andro Jeruzalem a
modlinavas man andro chramos, dikhlom
videnje.

18 Dikhlom le Rajes, sar mange phenel: ‘Sidar
a dZa avri andral o Jeruzalem, bo na prilena tire
lava pal mande.’

19 Me phendom: ‘Rajeja, on dZanen, hoj me
dzavas pal o sinagogi pre ola, save paCan andre
tu, a phandavas len andre bertena a maravas len.
5 20 The akor, sar murdarde tire Svedkos le
Stefan, me somas ode a davas lenge o Cacipen,
sar les murdarenas, a achavas pas lengere gada,
medik les na murdarde le barenca.’

21 Androda mange phenda: ‘DZa, bo me tut
bichavava dur maskar o manus$a, save nane
Zidi.’”

O Pavol phenel, hoj hino Rimariiko obcanos

22 Sunenas les dZi akor, medik na phenda kada
lav. Palis chudle zoraha te vriskinel a phende:



SKUTKI 22:23 Ixxxv SKUTKI 22:30

“Murdar les! Kajso manu$ mi dzal het pal o
svetos! Nasti dZivel!”

23 Sar vriskinenas a Chivkerenas o uprune
gada pal peste tele the o prachos andro luftos,

24 phenda o velitelis, hoj te len le Pavol andro
kasarni. Prikazinda, hoj les te zbi¢inel a palis te
Sunen avri, bo kamla pes te dodZanel, vas soske
pro Pavol avke vriskinenas.

25 Sar les ile te zbiCinen, phenda o Pavol le
veliteliske upral o Sel slugada, savo ode achelas:
“Ci $aj maren bi¢oha le Rimanike ob¢anos bi o
sudos?”

26 Sar oda Sunda o velitelis upral o Sel, gela
oda te phenel peskere veliteliske: “So kereha?

Bo kada manus$ hino Rimaniko obcanos!” ,
27 Akor avla o velitelis pa$ o Pavol a phenda

leske: “Phen mange, sal tu Rimaniko obCanos?”
Ov odphenda: “He, som.”

28 O velitelis odphenda: “Me mange vas$ o but
love cindom oda, hoj te avav Rimanos.” O Pavol
phenda: “Ale me ulilom (pes narodzindom) sar

Rimaniko obcanos.” ,
29 Avke lestar takoj odgele o slugada, save les

kamle te marel. The o velitelis pes darandila,
sar Sunda, hoj o Pavol hino Rimaniko obcanos,
bo dina les te phandel.

O Pavol angle Bari Rada
30 Pre aver dZives kamelas miStes pes te

dodZanel, so vakerenas o Zidi, hoj kerda
namiStes. Ila leske pal o vasta tele o puta a
phenda, hoj pes te zdZan o nekbareder raSaja

the e cali Bari Rada. Anda le Pavol a achada les
angle lende.

23
1 0 Pavol dikhlas andro jakha le manuSenge
andral e Bari Rada a phenda: “Mursale,

phralale! Dzi adadzives me dZivav avke, hoj
miro jilo hino Zuzo anglo Del.”

2 Ale o nekbareder rasaj, o Ananija$, phenda
olenge, save achenas paS o Pavol, hoj les te
maren pal o muj.

3 Akor leske o Pavol phenda: “Marela tut o Del,
tu parni falo! BeSes ade, hoj man te sudzines
pal o Zakonos, ale phenes, hoj man te maren — a
keres oda, so o Zakonos na phenel!”

4 Ola, save ode aChenas, phende: “Tu rakines
le Devleskere nekbareder rasaske?”

> 0 Pavol odphenda: “Na dZanavas, phralale,
hoj ov hino o nekbareder rasaj, bo hin pisimen:
‘Na vakereha namistes a na koseha oles, ko lidZal
tire manusen!’ ”

6 Sar pes o Pavol dodzanla, hoj jepa$S andral

e Bari Rada hine Saduceja a aver jepa$ Farizeja,
vriskinda: “Mursale, phralale! Me som Farizejis,
Chavo le Farizejiskero a sudzinen man vas oda,
hoj uZarav pre oda, hoj o mule ustena andral o
meriben!”

7Sar oda phenda, chudle pes te vesekedinel o
Farizeja the o Saduceja maskar peste a ola, save
sas zgele, pes rozulade pro duj seri.

8 Bo o Saduceja phenen, hoj nasti te uStel
andral o meriben, hoj nane anjela, ani duchi, ale
o Farizeja pacan the oda the ada.

9 A sas olestar bari vika. Andre oda ustile upre
varesave Farizeja, save sas avrisikade andro

Zidoviko Zakonos, a phenenas: “Na dikhas 1ii¢

nalacho pre kada manuS. A so te ke leste
prevakerda o duchos abo o anjelos? [Te na pes
achavas le Devleske!]”

10 Sar pes furt buter vesekedinenas, daralas
pes o velitelis, hoj te na rozcirden le Pavol.
VaSoda phenda le slugadenge, hoj les te dzan te

cirdel lendar avri a te IidZan les andro kasarni.
11 Pre aver rat avla o Raj ke leste a phenda:

“Ma dara tut Pavol, bo sar pal ma zoraha
svedCinehas andro Jeruzalem, avke musines te
svedcinel the andro Rim.”

O Zidi pes dothoven pro Pavol

12 Sar avla avri o kham, dovakerde pes vare-
save Zidi a ile pre peste vera, hoj na chana ani
na pijena, medik na murdarena le Pavol.

13 Ola, save ile vera, sas buter sar saranda (40).

14 Avle ko nekbareder raSaja the ko phuredera
a phende: “Ilam pre peste vera, hoj na laha nic
andro muj, medik na murdaraha le Pavol.

15 Avke akana tumen the e Bari Rada mangen
le velitelis, hoj les tajsa te anel tele ke tumende.
Keren avke, sar te les kamlanas buter te Sunel
avri pal leskeri veca. A amen sam pririchtimen
les te murdarel mek sigeder, sar ade doavela.”

16 Ale sar le Pavloskera pheniakero chavo
Sunda, so kamen te kerel, avla andre kasarna
a dina oda te dZanel le Pavloske.

17 0 Pavol peske vicinda jekhe velitelis upral
o Sel a phenda: “LidZa kale terne manuSes
ko peskero velitelis, bo kamel leske vareso te
phenel.”

18 Avke les ila, ligenda les ke peskero velitelis
a phenda: “O bertenoSis o Pavol peske man

viinda a mangla man, hoj te anav kale terne

manuses ke tu, bo kamel tuke vareso te phenel.”
19 O velitelis les ila vastestar sikra pre sera a

phucla lestar: “So mange kames te phenel?”

20 Qv phenda: “O Zidi pes dovakerde, hoj tut
mangena, hoj tajsa te anes le Pavol angle Bari
Rada, a kerena avke, sar te pes kamlehas pal leste

vareso buter te dodZanel.
21 Ale ma de tut lenge te prevakerel, bo buter

sar saranda (40) murSa pre leste dZan. On ile
vera, hoj na chana ani na pijena, medik les na
murdarena. Akana imar hine pririchtimen a ¢a
uZaren pre oda, hoj lenge tu te domukes.”

22 Palis premukla o velitelis le terne manuSes
a prikazinda leske: “Ma phen nikaske avri, hoj
mange oda phendal!”

Le Pavol lidZan andre Cezarea

23 Palis o velitelis peske vi¢inda varesave duje
velitelen upral o Sel a phenda: “Pririchtinen duj
Sel (200) slugaden the eftavarde$ (70) mursen
pro graja a mek duj Sel (200) slugaden le
kopijenca, hoj te dZan emna orendar raci andre
Cezarea.”

24 Prikazinda, hoj te anen le grajes, te thoven
upre le Pavol te beSel a bachtales te lidzan ko
vladaris Felix.

25 A pisinda leske kajso Iil:

26 “0 Klaudius Lisija§ palikerel le lache
vladariske le Felixoske!

27 Kale manuses zaile o Zidi a kamle les te
murdarel, ale avlom le slugadenca a cirdiiom

lenge les avri andral o vasta, bo dodZzanlom man,
hoj hino Rimaniko obc¢anos.

28 Kamlom man miStes te dodZanel, soske pre
leste vakeren a ligendom les angle lengeri Bari

Rada. . 5
29 Avlom pre oda, hoj pre leste vakeren va$

varesave lava andral lengero zakonos, ale na
kerda nic¢, vaS soske muSindahas te merel, abo
te dZal andre bertena. 5

30 Sar mange dine te dZanel, so o Zidi kamen te
kerel kale murseske, takoj les bichadom ke tute.
Prikazindom olenge, save pre leste vakeren, hoj
te phenen oda tuke, te len hin vareso pre leste.
[Av bachtalo!]”

31 Avke o slugada kerde oda, so lenge sas
phendo. Ile le Pavol a ligende les prekal e rat
andre Antipatrida.

32 Pre aver dZives ola, save dZanas pro graja,
gele dureder le Pavloha a okla slugada gele pale
andre kasarna.

33 Sar doavle andre Cezarea, dine le vladariske
o lil a achade angle leste le Pavol.

34 0 vladaris pregenda o lil a phucla lestar,
andral savi provincija hino. Sar pes dodzanla,
hoj hino andral e Cilicija,

35 phenda: “Sar ena ade ola, save pre tute
vakeren, Sunava tut avri.” A prikazinda, hoj les
te straZinen andre le Herodesiskero palacis.

24

Vakeren pro Pavol anglo vladaris
1 Pal o pandZ dzivesa avla tele o nekbareder
raSaj Ananijas le phurederenca the le Tertulloha,
savo sas baro manu$ andro vakeriben, hoj te
vakeren pro Pavol anglo vladaris.

2Vicinde le Pavol a o Tertullus chudla pre leste
te vakerel: “Nekbareder Felix, amen dZanas, hoj
prekal tu avla baro smirom a prekal tiri godi hin
andre kada narodos feder dZivipen!

3 Amen furt andre savoro, 0, baro Felix,
vSadzik tuke igen palikeras!

4 Ale hoj tut but te na zlikerav, mangav tut, hoj
amen sikra te Sunes avri andre tiro lachipen.

5 Bo avlam pre oda, hoj kada manu$ hino sar

nasvaliben, kerel upre le Ziden a anel nasmirom
maskar lende pal calo svetos. IlidZal e sekta, savi
pes viCinel o Nazariti,

6 a kamelas te melarel o chramos. Amen les
chudlam [a kamlamas te sudzinel pal amaro
zakonos,

7 ale avla o velitelis LisijaS a cirdia les bara
zoraha avri andral amare vasta a ila les het.

8 Palis prikazinda olenge, save pre leste vaker-
enas, hoj te aven ke tu.] Sar tu lestar phuceha,
the korkoro tut dodZaneha pal oda savoro, so
amen pre leste vakeras.”

_ 9.0 Zidi athenas va$ o Tertullus a denas les
caCipen.

O Pavol anglo Felix

10 Sar kerda o vladaris le vasteha le Pavloske,
hoj te vakerel, phenda o Pavol: “DZanav, hoj
imar but ber$ sudzines kada narodos. VaSoda
phenava bi e dar o ¢aCipen pal mande.

11 Bo $aj tut dodzanes, hoj nane oleske buter
sar deSuduj (12) dzives, sar man gelom te
modlinel andro Jeruzalem.

12 A na arakhle man varekaha te vakerel ani
te marel upre le nipen andro chramos, andro

sinagogi, ani andro foros.

13 Anii tuke oda nasti presikaven, so pre mande
akana vakeren.

14 Ale oda tuke avri phenav, hoj me sluZinav
mire dadengere Devleske ole dromeha, so on
viCinen sekta. Pacav savoreske, so hin pisimen
andro Zakonos the Proroka.

15 UZarav pro Del a pacav oleske, hoj uStena
andral o meriben o Calipnaskere the o nalache
— avke sar the on.

16 VaSoda kerav sa, hoj man te el ZuZo jilo anglo
Del the anglo nipi.

17 Pal o buter ber$ avlom andro Jeruzalem, hoj
te anav mire narodoske almuzni, dari the obeti.

18 Dinom man te ZuZarel a palis varesave Zidi
andral e Azija man arakhle andro chramos. Na
sas ode manca nisave nipi, ani na sas vika.

190n akana kade majinde te achel angle tu, hoj
te vakeren, so len pre mande hin.

20 Abo kala, save hine ade, mi phenen Cci
arakhle pre mande nalachipen akor, sar achavas
angle Bari Rada.

21 Ni¢, ¢a oda jekh lavoro, so phendom, sar
achavas angle lende, a vriskindom: ‘AdadZives
man sudzinen va$ oda, bo sikavav, hoj o mule
uStena andral o meriben.” ”

22 Sar oda Sunda o Felix, bo ov miStes dZanelas
pal oda pacCaben, prethoda lengero sudos a
phenda: “Sar avela o velitelis Lisijas, palis
rozsudzinava tumari veca.”

23Phenda le veliteliske upral o Sel, hoj te phan-
den le Pavol andre loki bertena a te domukel
leskere ucCenikenge te avel a te anen leske oda,
so kampel.

O Pavol anglo Felix the Druzilla
24 Pal vajkeci dzivesa avla o Felix peskera
romfaha la Druzillaha, savi sas Zidkifa,
bichada pal o Pavol a Sunelas les, so vakerel pal
0 pacaben andro Jezi§ Kristus.

25 Sar vakerelas o Pavol pal o spravodliSagos,
pal oda, hoj pes te zlikeras le Zzadoscendar, the
pal o sudos, so avela, darandila o Felix a phenda:

“Akana imar dZa, ale sar man ela ¢asos vi¢inava
tut.”

26 Ale androda ov uZarelas, hojles o Pavol dela
love, hoj les te premukel. VaSoda pal leste the
buterval bichavelas a vakerelas leha.

27 Sar pregela duj bers, o Porcius Festus achila
vladaris pal o Felix. O Felix kamelas te avel pre
dzeka le Zidenge, vasoda mukla le Pavol andre
bertena.

25

Kamel te el sudzimen anglo Cisaris

1 Trin dZives pal oda, sar o Festus avla andre
odi provincija, odgela andral e Cezarea upre
andro Jeruzalem.

2 Avle paS$ leste o nekbareder raSaja the an-

glune le Zidendar, hoj te vakeren pro Pavol
Mangenas le Festus,

3 hoj te kerel lenge pre dzeka a te bichavel vas
o Pavol, hoj les te anel andro Jeruzalem. Bo o

Zidi le dromeha les kamle te murdarel.

4 Ale o Festus odphenda, hoj o Pavol muSinel
te achel andre bertena andre Cezarea a hoj ov
korkoro ode maj dzala.

> A phenda: “Tumare anglune mi aven manca
a te len hin pre oda murs$ vareso, ode pre leste
mi vakeren.”

6 O Festus achila masSkar lende vaj ochto abo
de$ dzZives a palis odgela tele andre Cezarea. Pre
aver dzives besla o Festus, hoj te sudzinel a dina
te anel le Pavol.

7Sar avla o Pavol, achile paSal leste o Zidi, save
avle andral o Jeruzalem, a vakerenas pre leste
but bare veci, so nasti dokazinenas.

8 O Pavol pes braninelas a phenda: “Na
phendom ni¢, afi pre le Zidengero Zakonos, ani
pro chramos, ani pro Cisaris.”

9 0 Festus kamla te avel pre dzeka le Zidenge
a odphenda le Pavloske: “Kames te dzal upre
andro Jeruzalem, hoj te aves ode sudzimen angle
mande?”

10 Ale o Pavol odphenda: “Me akana som anglo
Cisariskero sudos a ade majinav te el sudzimen.

Tu dZanes miStes, hoj na kerdom le Ziden nic¢
nalacho.

11 Te kerdom vareso nalacho, va$ soske
musinav te merel, na darav man te merel. Ale te

nane nic¢ caco, so pre mande kala Zidi vakeren,
niko man nasti del lenge andro vasta. Mi
sudzinel man o Cisaris!”

12 Akor pes o Festus dovakerda peskera radaha
a phenda: “Ko Cisaris tut manglal, ko Cisaris
dZaha!”

O Pavol anglo Agrippa the Bernika
13 Pal vajkeci dZivesa avle andre Cezarea o
kralis Agrippa the e Bernika te dikhel le Festus.

14 Sar imar ode sas buter dZivesa, dina te
dzanel o Festus le kraliske pal o Pavol a phenda:

“0O Felix ade mukla varesave bertenosis.

15 A sar somas andro Jeruzalem, avle ke ma o
nekbareder rasaja the o phuredera le Zidengere
a mangenas man, hoj les te odsudzinav.

16 Me lenge phendom, hoj o Rimana nasti den
le bertenoSis andro vasta olenge, save pre leste
vakeren, medik les na Sunen avri angle lende,
hoj the ov pes te braninel pre oda, so vakeren.

17 Avke avle o Zidi kade pal mande, me takoj
pre aver dZives beSlom a dinnom te anel ole
manuses, hoj les te sudzinav.

18 Ola, save pre leste vakerenas, achenas pasal
leste, ale na vakerenas pre leste varesave bare
veci, sar me uZaravas, hoj vakerena.

19 Ale vesekedinenas pes leha va$ peskero
pacaben the pal varesavo JeZis, savo mula, pal
kaste o Pavol phenel, hoj dzivel.

20 Me na dZanavas so te kerel andre kadi veca,
vaSoda lestar phuclom, ¢i na kamel te dZal andro
Jeruzalem, hoj les ode te sudzinen.

21 VaSoda, bo o Pavol pes mangla ko Cisaris,
hoj les te sudzinel, me prikazindom, hoj te
achel andre bertena, medik les na bi¢havava ko
Cisaris.”

22 0 Agrippa phenda le Festoske: “The me
kamlomas te Sunel ole manuSes.” Ov phenda:
“Tajsa les Suneha.”

23 Avke pre aver dzZives avla o Agrippa the e
Bernika bare rajikanibnaha pre oda than, kaj pes
sudzinel. Avle leha o bare velitela the o bare raja
andral o foros a o Festus prikazinda, hoj te anen
le Pavol.

24 O Festus phenda: “Kralina Agrippa the
savore, save san amenca kade! Dikhen lgale
manuses, vas savo man mangenas igen but Zidi
andro Jeruzalem the kade a vriskinenas, hoj na
tromal buter te dzivel.

25 Ale me achalilom, hoj na kerda nic, vas
soske muSindahas te merel. No ov pes mangla
ko Cisaris a me phendom, hoj les ode bichavava.

26 Ale nane man so pal leste te pisinel le
Cisariske. VaSoda les andom angle tumende
a nekbuter angle tute, kralina Agrippa, hoj te
dZanav so te pisinel, sar les Sunaha avri.

27 Bo mange pes dichol, hoj nane miStes te
bichavel ode bertenosis, medik na pisinava, so
kerda.”

26

O Pavol vakerel anglo Agrippa
1 O Agrippa phenda le Pavloske: “Domukav
tuke, hoj te vakeres va$ peste.” Akor hazdna o
Pavol o vast a phenda:
2 “Bachtalo som, kralina Agrippa, hoj S3aj
adadZives vakerav vaS ma anglal tute pal ola
savore veci, so pre mande o Zidi vakeren.

3 VaSoda, bo tu miStes prindZzares le
Zidengere tradiciji the oda, so len rozulavel,
mangav tut, hoj man te Sunes avri phundrade
jileha.

4 Savore Zidi dZanen miro dZivipen
ternipnastar, prindZaren, savo sas eSebnovar
(perSovar) andre miro narodos the andro
Jeruzalem.

> PrindZaren man eSebnovarestar a te kam-
lehas, Saj phenen avri, hoj dzivavas sar jekh le

Farizejendar, save igen dolikeren savoro andre
amaro pacaben.

6 The akana achav anglo sudos vaSoda, bo
pacav ole laveske, so dina o Del amare dadenge.

7 Oda lav, so phenda o Del, furt uZaren o
deSuduj (12) fajti andral amaro narodos, sar
lasaren le Devles rat-o}iives. A vas oda, so me
pacav the uZarav, o Zidi pre mande vakeren,
kralina Agrippa.

8 Soske tumen phenen, hoj nasti te pacal
oleske, hoj o Del uStavel le mulen?

9 Me mange ti§ gondolinavas, hoj muSinav
zoraha te dZal pre dojekh, ko pacal andro nav
JeZis Nazaretsko.

10 A andro Jeruzalem oda the kerdom. O
nekbareder rasaja mange domukle te phandel

but sentnen andro berteni. A sar len murdare-
nas, the me davas miro lav ke oda, hoj len te

murdaren. _ .
11 Pal savore sinagogi len buterval maravas a

ispidavas len, hoj te zaprinen peskero pacaben.
Andre bari choli pre lende dZavas a lavas len
palal dzi andro aver fori.

O Pavol phenel sar pes visarda

12-Aleha dZavas the andro Damaskus. O
nekbareder rasaja mange oda domukle a dine
man pravos.

13 Kralina, sar dZavas pro dilos pal o drom,

dikhlom andral o nebos svetlos zoraleder sar o
kham. Oda jekhvareste man zaucharda andre

the olen, save sas manca.

14 Savore pelam pre phuv a Sundom o hangos,
so mange andre Hebrejiko ¢hib phenda: ‘Saul,
Saul, soske pre mande dzas?’ Phares tuke ela,
te aveha sar guruv, so ruhinel andre peskero
rajeskero Spicos.

15 A me phendom: ‘Ko sal, Rajeja?” O Raj
phenda: ‘Me som o JeZi§, pre kaste tu dzas.

16 Ale usti a aChav tut pro pindre. Bo man
tuke sikadom, hoj te aves miro sluzobnikos a te
vakeres pal oda, so dikhlal, the pal oda, so tuke
sikavava. .

17 Lava tut avri andral o vasta le Zidenge the
andral e zor avre narodenge, ke save tut me
akana bichavay,

18 hoj te phundraves lengere jakha, hoj pes
te visaren le kalipnastar ko svetlos the le
bengeskera zoratar ko Del, hoj lenge te el
odmukle o bini a hoj len te el o than maskar ola
sentna, save pacCan andre ma.’

Phenel pal leskeri sluZzba

19 Avke, kralina Agrippa, me kerdom, so
Sundom andro videnje andral o fiebos.

20 Me vakeravas eSeb (perso) andro Damaskus
the andro Jeruzalem the pal cali Judsko phuv
a palis the le Nazidenge, hoj pes te visaren le

binendar ko Del a hoj te sikaven oda peskere
skutkenca. 5

21 VaSoda man o Zidi chudle andro chramos a
kamenas man te murdarel.

22 Ale o Del mange pomoZinda, a vaSoda achav
dzi adadzives a vakerav savorenge, Ci sluhaske
abo kraliske. A na vakerav ni¢ aver, ¢a oda, so
prorokinde o Proroka the o MojZis,

23 hoj o Kristus cerpinela the ustela eSebno
andral o meriben a vakerela le Zidenge the avre
narodenge pal o svetlos.”

24 Sar o Pavol achelas va$ peste a kada vak-
erelas, phenda o Festus zorale hangoha: “Tu na
sal pas e godi, Pavol! Igen but siklilal a oda tut
lidZal andro dilifiipen!”

O Festus na kamel te pacal

25 Ale o Pavol phenda: “Me na som dilino,
nekbareder Festus, ale vakerav o Calipnaskere
lava andral e sasti godi.

26 Bo o kralis dZanel pal kala veci, vaSoda leske
bi e dar avke vakerav, bo dZanav miStes, hoj
nane Ni¢ sostar na dZanlahas. Bo oda pes na
achila varekaj andro kutos.

27 Kralina Agrippa, pacas le prorokenge?
DZanav, hoj pacas.”

28 O Agrippa phenda le Pavloske: “Imar na
kampla but, hoj man te prevakeres, hoj te achav
Krestanoske.” 5

29 Ale o Pavol phenda: “Ci acheha akana vaj
pozneder, mangav mange le Devlestar, hoj na Ca
tu, ale the savore, save man adadzZives Sunen, te
aven ajse, sar som me, ale bi e kala puta.”

30 Sar oda phenda, ustila o kralis, o vladaris, e
Bernika the ola, save lenca beSenas.
31 A sar dzanas, phenenas jekh avreske: “Kada

manus na kerel ni¢, va§ soske muSindahas te
merel vaj te avel andrephandlo.”

32 0 Agrippa phenda le Festoske: “Te kada
manu$ pes na manglahas ko Cisaris, Saj les
premuklamas.”

27

O Pavol dZal andro Rim
1 Sar sas phendo, hoj te dZas la lodaha an-

dre Italija, oddine le Pavol the varesave avren
bertenoSen le veliteliske, savo pes vifinelas
Julius a sas andral e Cisariskeri Cata.

2 A beSlam pre loda andral e Adramitija,
so majinelas te dzal la seraha paSal e Azija.
Sar imar gelam, sas amenca o Aristarchos, o

Macedoncanos andral e Tesalonika. .
3 Pre aver dZives doavlam_ andro Sidon.
VasSoda, hoj o Julius sas lacho le Pavloha, do-

mukla leske te dzal ko prijatela, hoj les te den
oda, so leske kampelas.

4 Sar odarik gelam het, muklam pes la lodaha
pre aver sera pasal o ostrovos Ciprus, kaj e balvaj
avke zorales na phurdelas pre amende.

5 Pregelam o moros la lodaha paSal e Cilicija
the Pamfilija a doavlam ke Mira andre provincija
Licija.

6 Ode arakhla o velitelis loda andral e Alexan-
drija, so dZalas andre Italija, a thoda amen upre.

7 But dZivesa dzahas la lodaha igen polokes
a igen phares dochudlam pes pa$ o Knidus.

Vasoda, hoj e balvaj amenge na domukelas te
dzal avke, sar kamlam, gelam pasSal o Salmon
tele pasSal o ostrovos Kreta.

8 Igen pharipnaha palis pregelam pasal leste a
avlam pro than, so pes vicinelas Sukar Pristavos,
pases pas o foros Lasea.

9 VaSoda, hoj imar pregela but ¢asos, dar sas
te dZal dureder la lodaha, bo pregela imar the

o Postos™ a avelas o jevend. Palis o Pavol lenge
phenda:

10 “MurSale, merkinen, me dikhav, hoj nane
mistes te dZal dureder, bo na ¢a e loda the
oda, so hin andre loda, nasavaha, ale the amare
dZivipena.”

11 Ale o velitelis buter pacalas le kapitanoske
the oleske, kaskeri sas e loda, sar le Pavloske.

12VaSoda, hoj na sas miStes te achel andre oda
pristavos prekal o jevend, buter dZzene lendar
peske phende, hoj dZana odarik het. Bo kamenas
pes varesar te dochudel dZi andro Fenix a ode te
achel prekal o jevend. O Fenix hin o pristavos
pre Kreta, so hin phundrado pro juhozapados the
severozapados.

E balvaj pro moros
13 Chudla te phurdel e juzno balvaj a gon-
dolinenas peske, hoj imar dochudle oda, so
peske phende. Hazdle upre o kotvi a dZanas la
lodaha paSes paSal e Kreta.
14 Ale na pregela but a demada pre loda zorali
balvaj, so pes vicinel Eurakilon.

* 279 0 Zidoviko inepos Jom Kippur

15 Sar imar e balvaj e loda zachudla a nasti la
likerdam, pomuklam, hoj la te lidZal e balvaj.

16 Sar avlam pa$S o cikno ostrovos, so pes
vitinel Kauda, Ca ajci-ajci so zachranindam e
lodka, so pal peste cirdahas.

17 Cirdle la upre a palis zoralarde e loda le
lanenca. Darahas, hoj te na demas tel o paii
andre poSakero than pas e phuv Libija, mukle
tele la lodakeri lepeda a dine pes te lidzal la
balvajake.

18 VaSoda, hoj e zorali balvaj amenca igen
Chivkerelas, pro dujto dzives Chivkerenas avri
o veci andral e loda.

19 A pro trito dzives peskere vastenca
chivkerenas avri o sersamos la lodakero.

20 Sar imar buter dZivesa pes na sikavenas ani
o kham ani o Cerchena a mek furt likerelas oda
nalacho Casos, preachilam imar te pacal, hoj pes
zachraninaha.

21Sar imar buter dZivesa na chalam 1ic¢, achila
o Pavol maskar lende a phenda: “Kampla man

te Sunel, mursale, a te na mukel pes andral e
Kreta. Na ulahas tumen kada pharipen the kada
naSaviben.

22 Akana tumen mangav, hoj tumen pes te
na daran, bo niko tumendar na nasSavela o
dZivipen, Ca e loda taSlola.

23 Bo adi rat achila paS mande o anjelos le
Devlestar, kaskero som the saveske sluzinav,

24 a phenda mange: ‘Ma dara tut, Pavol, bo
musSines te achel anglo Cisaris! Dikh, o Del tuke
dina olen, save hine tuha andre loda.’

25VaSoda, murSale, ma daran tumen, bo pacav
le Devleske, hoj pes achela avke, sar mange
phenda.

26 Ale e balvaj amen lidZala pre varesavo
ostrovos.”

27 E deSuStarto (14.) rat amen ligenda e
balvaj pro Adrijatiko moros a vaj pal jepas rat
pes dicholas le namornikenge, hoj doaven pa$
varesavi phuv.

28 Merinde, keci tele hin o pani, a sas saranda
(40) metri. Sar gele la lodaha sikra dureder, pale
merinde a sas tranda (30) metri.

29 Daranas pes, hoj te na demen pro bar, mukle
palunestar tele Star kotvi a mangenas pes, hoj te
el imar dzives.

30 0 namornika kamenas te denaSel andral

e loda a mukle e lodka tele andro_ moros.
Kamukeri pes kerenas, hoj kamen anglunestar

te mukel tele o kotvi.

31 0 Pavol phenda le veliteliske the le slu-
gadenge: “Te kala na achena pre loda, tumen
nasti aven zachranimen.”

32 Akor prechinde o slugada o Sele la lodkake

a mukle, hoj te perel andro moros.

33 Medik na avla avri o kham, mangla o Pavol
savoren, hoj te chan, a phenda: “Adadzives imar
hin deSustarto (14.) dZives, so uzaren bokhaha
a na chan nic.

34 VaSoda tumen mangav, hoj te chan, bo oda
hin prekal tumari zachrana. Nikaske tumendar
pes mek ani o bal pro Sero na naSavela!”

35 Sar o Pavol oda dophenda, ila 0 maro a
palikerda le Devleske angle savorende, odphagla
a chudla te chal.

36 Savorenge avla pale o radiSagos a chanas
the on.

37 Pre loda samas savore duj Sel the eftavardes
the Sov (276).

38 Sar calile le chabenestar, ¢hivkerenas an-
dral e loda avri o div (zrnos), hoj te el e loda
lokeder.

E loda demel a taslol
39 Sar imar sas dZives, na prindzarde oda than,
ale dikhle varesavi zatoka a phende peske, hoj te
pes oda dela, ta zaaChena la lodaha pre phuv.

40 Odchinde o kotvi pal soduj seri a mukle
len tele andro moros. Rozphandle the o Sele
pro kormidli, hazdle upre e angluni lepeda a
kerinenas ko brehos.

41 Ale e loda demada pre poSakero than tel
o pani avke, hoj angluno kotor la lodake pes
nasti ¢halavelas a palunestar o vini phagerenas
e loda.

42 Akor kamle o slugada te murdarel le
bertenoSen, hoj te na varesavo chucel andro
pani a denasel.

43 Ale o velitelis upral o Sel kamla te
zachraninel le Pavol a na domukla lenge te kerel
oda, so kamenas. Phenda, hoj ola, save dZanen
te plavinel, eSebne te chucen andro pani a te
doplavinen ke phuv.

44 Ola aver manuSa kamle te preplavinel pro
kasta, abo pre varesave aver kotora pal e loda.
Kavke pes savore bachtales dochudle pre phuv a
zachraninde pes.

28

O Pavol pro ostrovos Malta

1 Sar imar pes zachranindam, akor
prindZzardam, hoj o ostrovos pes viinel Malta.

20 manusa, save ode beSenas, amenge sikade
bari paciv, bo priile amen savoredZenen a rozth-
ode e jag, bo chudla te del briSind a sas Sil.

3 Sar skidnia o Pavol upre Suke kaStora a thoda
pre jag, avla avri o sap anglo tac¢ipen a danderda
les andro vast.

4 O manusa, save ode beSenas, dikhle, sar
leske figinel o sap pro vast, a phenenas jekh
avreske: “Kada manus$ musSinel te el vrahos, bo
choc pes zachraninda le morostar, the avke les
dina te merel e devli SpravodliSagos.”

> Ale ov razinda tele le sapes andre jag a na
achila pes leske 1nic nalacho.

6 On uZarenas, hoj Suvlola, abo hoj perela
jekhvareste tele mulo. Sar imar buter uzarenas
a dikhle, hoj pes leske ni¢ nalacho na achel,
visarde peskere lava a phende, hoj hino del.

7 PaSal oda than sas mali le nacelnikos ole
ostrovoske a leskero nav sas Publius. Priilas
amen a trin dZives paSal amende kerelas.

8 Achila pes, hoj le Publiuskero dad pasSlolas
strapimen andre horucka a igen les pretradelas.
O Pavol gela ke leste, modlinda pes, thoda pre
leste o vasta a sastarda les.

9 Sar pes oda achila, avenas the aver nasvale

manusSa pal o ostrovos a sas avrisastarde.

10 On amenge presikade bari paciv, a sar
imar dZahas la lodaha het, dine amen oda, so
kampelas pro drom.

O drom andral e Malta andro Rim
11Pal o trin ¢hon odgelam het la lodaha andral

e Alexandrija, so achila prekal o jevend pro
ostrovos. La loda sas znakos Dvojicki.
12 Sar doavlam la lodaha andro Sirakus,

achilam ode trin dZives.
13 Odarik dZahas la lodaha pasSal o brehos a

doavlam andro Regium. VaSoda, hoj pre aver
dzives phurdelas lachi balvaj, dogelam tel o duj

dZives andro Puteol.
14 Ode arakhlam le phralen, save amen man-

gle, hoj ode te achas efta dZivesa. Avke avlam

andro Rim. ]
15 Sar pes o phrala odarik pal amende

doSunde, avenas ke amende dzi pas o fori Ap-
piuskero placos the pas o Trin Taberne. Sar len
dikhla o Pavol, palikerda le Devleske, radisalila
a sas povzbudzimen.

16 Sar doavlam andro Rim, [o velitelis up-

ral o Sel oddina le bertenoSen le nekbareder
veliteliske]. Ale le Pavloske sas domuklo te
beSel avrether jekhe slugadiha, savo pre leste

merkinelas.

O Pavol kazinel andro Rim

17 Achila pes, hoj pal o trin dZives peske o
Pavol vic¢inda le Zidovike vodcen. Sar pes zgele,
phenelas lenge: “Mursale, phralale! Choc te

na kerdom ni¢ amare manusen, ani na dzavas
pro dadengere tradiciji, the avke man andro

Jeruzalem phandle andre a dine andro vasta le
Rimanenge.

18 Ale on, sar imar man Sunde avri, kamle man
te premukel, bo na arakhle pre ma nic ajso, vas
soske muSindomas te merel.

19 Ale va$ oda, hoj o 7idi oda na kamenas,
muSindom man te mangel anglo Cisaris, ale na
kamavas nic te vakerel pre miro narodos.

20 Akana tumen vaSoda vi¢indom, hoj tumen
te dikhav a te vakerav tumenca. Bo vas oda,
pre soste uzarel o Izrael, som adadZives phandlo
kale lancoha.”

21 On leske phende: “Amen pal tute na
chudlam nisavo lil andral e Judsko, ani na avla
niko le phralendar, hoj amenge te del te dZanel,
abo te phenel vareso nalacho pal tute.

22 Ale kamlamas tutar te Sunel, sar gon-
dolines, bo dZanas pal kadi sekta, hoj pre late
vSadzik dzan.”

23 Dine leske te dZanel savo dzives a_avle
buter dZene ke leste andro kher. Ov lenge

vakerelas avri, sikavelas pal o kraliSagos le
Devleskero a prevakerelas len pal o JeZi$ andral
0 MojziSoskero Zakonos the andral o proroka
tosarastar dZi raci.

24 Varesave pacanas oleske, so vakerelas, ale
aver na pacanas.

25 VaSoda, hoj len na sas jekh gondoliSagos,
rozgele pes akor, sar o Pavol phenda kada lav:
“MiStes vakerelas o Sentno Duchos prekal o
prorokos IzaiaS amare dadenge:

26 ‘DZa ke kala nipi a phen: Tumen sunena tu-
mare kanenca, ale na achalona! Tumen dikhena
tumare jakhenca, ale na dikhena!

27 Bo kale nipengero jilo achila baruno, peskere
kanenca phares sunen a peskere jakha phandle
andre, hoj te na dikhen, le kanenca te na sunen,

le jileha te na achalon a te na visaren pes, hoj len

te sastarav avri.’ _ L
28 Ta akor dZanen, hoj avre narodenge hini

bichadi kadi zachrana le Devleskeri a on la the
sunena.”

29 [Sar oda o Pavol phenda, o Zidi gele het a
igen pes maskar peste vesekedinenas.]

30 0 Pavol achila duj ber§ andro kher, so peske
korkoro ila. Prilelas savoren, ko ke leste avelas,

31 a vakerelas pal o kraliSagos le Devleskero a
sikavelas pal o Raj JeziS Kristus phundradones

the bi e dar A niko leske andre oda na
braninelas.

